
Ҳожиакбар НУРМАТОВ:

“Мен тантанали юбилей ўтказишдан 
қўрқаман. Тасаввур қилинг-а, саҳнада 
терлаб-пишиб ўтирибман. Нотиқлардан 
бири “Ҳожиакбар мард одам, виждонли 
одам, ҳалол инсон”, деб алқаяпти. Лекин 
залда ўтирган қоракўзлар ичида менинг 
қаердадир тубан тушганимга, ёлғон 
гапирганимга гувоҳ бўлганлар бор. Ўша 
ўткир нигоҳлардан ҳаё қиламан”.

Ўзбекистон Республикаси Президенти Шавкат Мирзиёевнинг таклифига 
биноан Германия Федератив Республикаси Федерал Канцлери Олаф Шольц 
15-16 сентябрь кунлари расмий ташриф билан мамлакатимизда бўлди.

ВАЪДА ЭМАС – НАТИЖА, ЭРТАГА ЭМАС – БУГУН!

Я Н Г И  Ҳ А Ё Т  У Ч У Н, Я Н Г И  Ў З Б Е К И С Т О Н  У Ч У Н !

МУНОСАБАТ

“XXI ASR” ШАРҲИ

“Микрокредитбанк” АТБнинг 94 нафар бошқарув ходими 
96 та тадбиркорлик субъектида, “Бизнесни ривожлантириш 
банки” АТБнинг 41 нафар бошқарув ходими 46 та тадбиркор-
лик субъектида ҳамда “Туронбанк” АТБнинг 13 нафар бошқа-
рув ходими 13 та тадбиркорлик субъектида таъсисчи сифати-
да фаолият юритиб келаётганлиги аниқланди.

Изоҳга ҳожат йўқ!

Коррупцияга қарши Коррупцияга қарши 
курашиш агентлиги:курашиш агентлиги:

ЎЗБЕКИСТОН–ГЕРМАНИЯ:

ОЛИЙ МАЖЛИС  
ҚОНУНЧИЛИК ПАЛАТАСИ 

ҲАМДА МАҲАЛЛИЙ  
КЕНГАШЛАР ДЕПУТАТЛАРИ 

САЙЛОВИГА

2-3-42-3-4

37
КУН ҚОЛДИКУН ҚОЛДИ

ЎЗАРО МАНФААТЛИ ЎЗАРО МАНФААТЛИ 
ШЕРИКЛИКНИНГ ЯНГИ БОСҚИЧИШЕРИКЛИКНИНГ ЯНГИ БОСҚИЧИ

ТАДБИРКОРЛАР ВА 
ИШБИЛАРМОНЛАР  

ҲАРАКАТИ – ЎЗБЕКИСТОН 
ЛИБЕРАЛ-ДЕМОКРАТИК 

ПАРТИЯСИНИНГ САЙЛОВОЛДИ 
ДАСТУРИ

Азиз ватандошлар!
Сизу биз туғилиб ўсган Ўзбекистон бу 

оламда битта, ягонадир!
Бизга бошқа жойда Ватан йўқ, она ма-

кон йўқ. Демак, она юртни муқаддас, Ва-
танни тенглар ичра тенг, қудратли, эркин ва 
фаровон мамлакатга айлантириш бизнинг 
фарзандлик бурчимиз, виждоний вазифа-
миздир.

Келгуси авлодларимиз бизга мана шу 
бурчни, вазифани қандай уддалаганимизга 
қараб баҳо беради. Бундан келиб чиқади-
ки, Ўзбекистон аҳли бугун бор куч-қудрати, 
ақлу зеҳнини ишга солиб, юртни юксалтир-
моғи, ўзи ҳам ҳар жиҳатдан юксалмоғи ке-
рак!

Ўзбекистон Либерал-демократик пар-
тияси Ўзбекистон Республикаси Прези-
денти Шавкат Мирзиёев бошчилигида 
қисқа вақт давомида тадбиркорликни қўл-

лаб-қувватлаш, эҳтиёжмандларга кўмакла-
шиш, очиқлик сиёсатини юритиш, мамлакат 
иқтисодиёти ва халқаро нуфузини ошириш 
бўйича тарихий ислоҳотлар амалга оши-
рилганлигини эътироф этган ҳолда бу бо-
радаги ишларни изчил ва қатъий давом 
эттириш жонажон Ўзбекистонни юксалти-
ришнинг ягона тўғри йўли деб ҳисоблайди.

Мана шу улуғвор йўлда бирлашиб, сиз-
га мурожаат қилаётган Тадбиркорлар ва 
ишбилармонлар ҳаракати – Ўзбекистон 
Либерал-демократик партияси мамлакат 
 Президенти Шавкат Мирзиёев партия-
нинг Xl съездида эълон қилган Сайловол-
ди дастури ҳамда “ЎЗБЕКИСТОН – 2030” 
Стратегиясини тўлиқ амалга ошириш 
масъу лиятини зиммасига олган етакчи 
сиёсий кучдир.

ЭРКИН ВА ФАРОВОН, ҚУДРАТЛИ ЯНГИ ЎЗБЕКИСТОННИ 
БИРГАЛИКДА ҚУРАМИЗ!

ХАЛҚИМИЗ ФАРОВОНЛИГИ УЧУН  
5 МАҚСАД ВА 500 ВАЗИФА

Бундан бир ҳафта аввал Президент  
Шавкат Мирзиёев раислигида  

камбағалликни қисқартириш ишларини  
кейинги сифат босқичига олиб чиқиш  

масалалари муҳокамаси бўйича ўтказилган 
видеоселектор йиғилишида белгилаб  

берилган долзарб вазифалар ҳар  
биримизнинг зиммамизга жуда катта  

масъулият ва жавобгарликни юклайди.

УМУММИЛЛИЙ 
ҲАРАКАТ 

ОРҚАЛИ КАМБАҒАЛЛИК 
ҚИСҚАРТИРИЛАДИ

Актам ХАИТОВ,
Олий Мажлис Қонунчилик палатаси  
Спикери ўринбосари, O‘zLiDeP Сиёсий Кенгаши 
Ижроия қўмитаси раиси

Ўзбек санъатининг Ҳамлети

Бошланиши 1-саҳифада.

Партия она-Ватанимизда амалга оширилаётган ис-
лоҳотларнинг бош мақсади инсонга, унинг эркин ҳаёти, 
қадр-қиммати ва фаровонлигига қаратилганини эъти-
роф этади. Биз бугун халқимиз ва давлат органлари, фуқа-
ролик жамияти институтлари ва бизнес ҳамжамияти ҳаёт-
нинг барча жабҳаларини эркинлаштириш, “ЎЗБЕКИСТОН 
– 2030” Стратегиясида белгиланган 100 та муҳим мақсад-
га эришишдек эзгу ният атрофида жипслашаётганига гу-
воҳ бўлмоқдамиз.

Халқимиз иродаси билан 2023 йил 30 апрелда ўтка-
зилган референдумда қабул қилинган Ўзбекистон Рес-
публикасининг янги таҳрирдаги Конституцияси Янги 
Ўзбекистонни барпо этишнинг мустаҳкам ҳуқуқий асос-
ларини яратиб берди.

Шу билан бирга, янгиланган конституциявий-ҳуқуқий 
шароитда мамлакат тараққиётини янада жадаллаштириш 
бугунги давр талабидир.

Инсонларимиз фаровон ҳаёт кечириши, фарзанд-
ларимиз сифатли таълим ва тиббиётдан баҳраманд бў-
лиши, аёлларимиз ва нуронийларимиз, жамики юртдош-
ларимиз бахтли яшаши, халқимиз дастурхони тўкин 
бўлиши ҳамда эртанги кунимиз ёруғ бўлиши учун партия 
ўз олдига қуйидаги 5 аниқ мақсад бўйича 500 вазифа 
қўяди:

• Барқарор иқтисодий ўсиш орқали ҳар бир инсон, ои-
ла ва жамият фаровонлигига эришиш;

• Сифатли таълим, тиббиёт ва кучли ижтимоий ҳимоя-
ни таъминлаш;

• Аҳолига қулай атроф-муҳит шароитларини яратиш;
• Халқ хизматидаги адолатли ва замонавий давлатни 

барпо этиш;
• Мамлакатимиз суверенитети ва хавфсизлигини ка-

фолатлаш.

I.  
БАРҚАРОР ИҚТИСОДИЙ  

ЎСИШ ОРҚАЛИ ҲАР БИР ИНСОН, 
ОИЛА ВА ЖАМИЯТ  

ФАРОВОНЛИГИГА ЭРИШАМИЗ
Янгиланган Конституцияда қулай ишбилармонлик ва 

инвестициявий муҳит яратиш, тадбиркорлик фаолияти эр-
кинлигининг ҳуқуқий кафолатлари яратилди.

Шу билан бирга, мамлакатимизда бизнес юритиш 
кўлами ҳали замон талаби даражасида эмас, тармоқлар-
нинг имкониятларидан етарлича фойдаланилмаяпти, аҳо-
ли розилигига эришиш йўлида тезкор ҳал этилиши шарт 
бўлган муаммолар талайгина.

Шу боис, партия барқарор иқтисодий ўсиш орқали 
аҳоли фаровонлигини таъминлашнинг самарали ечимла-
рини таклиф қилади.

Ялпи ички маҳсулот ҳажми 2030 йилга бориб,  
160 миллиард долларга, аҳоли жон бошига тўғри келади-
ган даромад эса 4 минг долларга етказилади. Шу тариқа 
Ўзбекистон дунёнинг даромади ўртачадан юқори бўлган 
давлатлари қаторига кириши учун асос яратилади.

Ўзбекистонни тадбиркорлар мамлакатига айланти-
рамиз – тадбиркорлар сонини 3 миллион нафардан оши-
риш учун барча зарур чораларни кўрамиз.

Барқарор иш жойларини яратиб, камбағалликни 
қисқартирамиз

Келгуси беш йиллик якунида юртимиздаги камбағал-
лик кўламини икки карра камайтириш устувор вазифамиз 
бўлади.

Аҳолини тадбиркорликка жалб қилишнинг маҳалла-
бай дастурларини ишлаб чиқишни партиямиз ўзининг энг 
муҳим вазифаси қилиб белгилайди.

Туман, шаҳар, маҳаллаларнинг алоҳида мастер-ре-
жалари ишлаб чиқилади, тадбиркорлик оммавий тус оли-
шига эришилади. Ишсизликнинг паст даражага тушишига 
эришилади.

Касб-ҳунарга ўқитиш кўлами ҳар йили икки баравар 
оширилиб, беш йилда камида 1 миллион фуқаро бозори 
чаққон касбларга ўргатилади. Нодавлат таълим  муассаса-
лари  иштироки 30 фоиздан оширилади ва мономарказлар 
барча туман(шаҳар)ларда ташкил қилинади.

Мактаб битирувчиларига давлат томонидан камида 
бир касбни эгаллашига кўмаклашувчи тизим жорий эти-
лади.

Оилавий  тадбиркорларга дастурлари доирасида 
имтиёзли кредит ҳажмлари ҳар йили 30 фоизга ошириб 
борилади.

Ижтимоий тадбиркорлик янада рағбатлантирилади, 
ижтимоий ҳимояга муҳтож аҳолини иш билан таъминлаб 
келаётган тадбиркорларга мол-мулк ва ер солиғидан 
имтиёзлар берилади. Оғир вазиятга тушиб қолган фуқа-
ролар учун кредит таътиллари бериш тизимини жорий 
этамиз.

Ички меҳнат миграциясини ривожлантиришга эъти-
бор қаратамиз. Бандликни молиявий қўллаб-қувватлаш 
манбалари кенгайтирилади.

Хусусий бандлик агентликлари тизимини ривожлан-
тирамиз.

Янги фойдаланишга киритиладиган ерларни аҳоли-
га бўлиб беришни таклиф этамиз.

Давлатнинг иқтисодиётга аралашувини чеклаймиз, 
қулай бизнес, инвестиция ва рақобат муҳитини шакл-
лантирамиз

Биз иқтисодиётда давлат иштирокини кескин 
қисқартириш, давлат мулкини хусусийлаштириш 
орқали хусусий сектор улушини ошириш, монопол 
соҳаларни бозор тамойилларига ўтказиш тарафдори-
миз.

Давлат органлари мансабдор шахсларининг тадбир-
корлик фаолиятига, шу жумладан, фермерлар фаолия-
тига (ҳосилни тасарруф этиш, нарх белгилаш ва б.) ара-
лашувини қатъий тақиқлаш учун барча зарур чораларни 
кўрамиз.

Тадбиркорлар фаолиятига ҳар қандай ноқонуний 
усулда аралашганлик учун давлат органлари мансабдор 
шахсларининг жавобгарлигини кучайтирамиз.

Қонуний фаолият юритаётган ва солиқларни ўз 
вақтида тўлаётган тадбиркорларни текширмасликни 
таъминлаш тарафдоримиз.

Хусусий мулк дахлсизлигини бузиш, қонуний талаб-
ларга риоя этмаган ҳолда ер участкаларини олиб қўйиш, 
мол-мулкка зарар етказиш учун жиноий жавобгарликни 
кучайтирамиз.

Тадбиркорлик фаолияти билан боғлиқ бўлган жино-
ят турларини камайтириш, мазкур соҳани либераллашти-
риш тарафдоримиз.

Бизнес юритишни янада соддалаштириш, 1000 га 

яқин бюрократик талабларни бекор қилиш чораларини 
кўрамиз.

Лицензиялар сонини икки бараварга камайтирамиз, 
лицензия бекор бўладиган 60 та фаолият учун хабардор 
қилиш тизимини жорий этамиз.

Яширин иқтисодиёт иллати билан бизнесга тўсиқ 
яратмайдиган воситалар орқали муросасиз курашамиз.

Хусусий сектордаги иш берувчиларнинг меҳнат қо-
нунчилигидаги ходим олдидаги мажбуриятларини содда-
лаштирамиз.

Жаҳон савдо ташкилотига киришни жадаллаштириш 
учун, хусусан, тадбиркорларга берилган имтиёзлар адо-
лат, тенглик нуқтаи назаридан қайта кўриб чиқилади.

Самарасиз корхоналар давлатдан қўшимча ёрдам ол-
масдан, хусусий сектор каби “ўз аравасини ўзи тортиши” 
тарафдоримиз.

Сув хўжалиги, экология, энергетика соҳаларида дав-
лат-хусусий шериклик лойиҳалари амалга оширилишини 
кенгайтириш тарафдоримиз.

Йўл қурилиши, газ ва электр етказиб бериш соҳала-
рига хусусий бизнесни кенг жалб этиш ташаббуси билан 
чиқамиз.

Келгуси 5 йилда иқтисодиётда нодавлат сектор улу-
шини 85 фоизга етказиш бўйича барча зарурий чораларни 
кўрамиз.

Давлат улуши мавжуд корхоналар сонини 6 баробар-
га камайтириш зарур, деб ҳисоблаймиз.

Давлат харидларида шаффофликни ошириш ва унда 
кичик бизнес иштирокини янада кенгайтириш мақсадида 
“Давлат харидлари тўғрисида”ги қонун изчил такомил-
лаштирилади.

Келгуси йилларда 250 миллиард  долларлик,  жум-
ладан, 110 миллиард доллар хорижий инвестициялар ва  
30 миллиард доллар давлат-хусусий шериклик доираси-
даги инвестицияларни жалб қилиш бўйича чора-тадбир-
лар кўрилишини қўллаб-қувватлаймиз.

Банк бозорига нуфузли чет эл банклари кириб кели-
ши, нобанк молиявий хизматларини кенгайтириш учун 
зарур имкониятлар яратилади.

Фонд бозори ҳажми 10 миллиард долларга еткази-
лади. Акцияларининг бирламчи (IPO) ва иккиламчи (SPO) 
оммавий таклифи ўтказиладиган корхоналар рўйхати кен-
гайтирилади.

“Капитал бозорини ривожлантириш тўғрисида”ги 
қонунни ишлаб чиқиш зарур, деб ҳисоблаймиз.

Криптоактивлар бозорини ривожлантириш ва 
соҳадаги қонунчиликни либераллаштириш бўйича аниқ 
чоралар кўрамиз.

Хусусий жамғариб бориладиган пенсия тизими 
ташкил этилиши учун барча қонуний асослар яратилишини 
қўллаб- қувватлаймиз.

Инвестиция кодексини ишлаб чиқишни таклиф қила-
миз.

Хорижий сармоядорлар учун ерларни ижарага бе-
риш муддатини 25 йилдан 49 йилгача узайтириш ташаб-
бусини илгари сурамиз.

“Венчур инвестициялар тўғрисида”ги ва “Крауд-
фандинг тўғрисида”ги янги қонунларни ишлаб чиқишни 
таклиф қиламиз.

“Тадбиркорлик кодекси” қабул қилинишини жадал-
лаштирамиз.

• Биз барқарор, содда ва адолатли солиқ сиёсати та-
рафдоримиз!

Солиқ маъмурчилиги тизимини  соддалаштириш,  
барча тадбиркорлар учун солиқни тўлаш борасида 
адолатли ва тенг шароитлар яратиш, солиқ ставкала-
рининг ўзгармаслигини таъминловчи сиёсат юритили-
ши йўналишида иш олиб борамиз. Солиқ ҳисоботида ин-
сон омили таъсирини кескин камайтириш чораларини 
кўрамиз.

Айланмадан олинадиган солиқ тўловчилар учун то-
варларни реализация қилишдан олинган жами даромад 
миқдори чегарасини БҲМнинг 5 минг баробари даражаси-
да белгилашни таклиф этамиз.

Солиқ кодекси ва бошқа меъёрий ҳужжатларда-
ги тадбиркорлик субъектининг ҚҚС тўловчи сифатида 

рўйхатдан ўтиши учун айрим талабларни бекор қилиш, 
онлайн назорат касса машиналарининг дастурий таъ-
минотини давлат томонидан юритилишини жорий этиш 
орқали тадбиркорлар улардан фойдалангани учун унди-
риладиган ҳар ойлик тўловни мақбуллаштириш тараф-
доримиз.

• Саноат тармоқлари ва замонавий сервисни иқтисо-
диёт драйверига айлантирамиз

Илғор технологияларга асосланган саноатни ривож-
лантириш ва шу орқали саноат маҳсулотлари ҳажмини  

1,4 баробарга, меҳнат унумдорлигини 2 баробарга оши-
риш, 115 миллиард долларлик йирик лойиҳаларни амалга 
ошириш бўйича зарур чораларни кўрамиз.

Саноатда таннархни камайтириш сиёсатини олиб бо-
рамиз.

Махсус саноат зоналарини хорижий компанияларга 
аутсорсинг асосида бошқарувга берамиз.

Автомобиль ишлаб чиқариш ҳажмини йилига 1 мил-
лион донага етказиш чоралари кўрилиши электоратимиз 
хоҳиш-истагига ҳамоҳангдир.

Ўзбекистонни минтақавий “тўқимачилик хаби”га 
айлантириш учун соҳадаги тадбиркорларни ҳар томонла-
ма қўллаб-қувватлаймиз.

Саноатда қўшилган қиймат ҳажмини 45 миллиард 
долларга етказиш ва 2,5 миллионта юқори даромадли иш 
ўринларини яратиш бўйича барча зарур чоралар кўрилади.

Саноатни ривожлантириш жамғармаси молиялашти-
риш имкониятларини 1 миллиард доллардан ошириш та-
рафдоримиз.

Кичик саноат зоналарида инвестиция мажбурияти-
ни бажарган тадбиркорларимизга ер участкаларини хусу-
сийлаштиришга рухсат беришнинг қонуний асосларини 
яратамиз.

Салоҳиятли тадбиркорларга кичик ва ёшлар саноат 
зоналаридан 10 йилгача бўлиб тўлаш имтиёзи билан ер 
ажратилиши тарафдоримиз.

• Экспорт салоҳиятини юксалтирамиз
Экспорт ҳажмини 45 миллиард долларга етказилади.
Биз “Янги Ўзбекистон – рақобатбардош маҳсулот-

лар юрти” ғояси тезроқ амалга ошишида етакчи куч бўла-
миз.

50 та нуфузли хорижий бренд билан махсус экспорт 
зоналари ташкил қилиниши, экспортчи тадбиркорлар учун 
кредит фоиз ставкалари камайтирилиши борасида иш 
олиб борилади.

Ҳар бир туманда камида мингта иш ўрни яратади-
ган 2 тадан янги саноат зоналарини ташкил қилиш, “IT” 
хизматлари экспорти 5 миллиард долларга олиб чиқи-
лади.

• Юқори иқтисодий ўсишни таъминловчи барқарор ва 
самарали молиявий хизматлар бозорини шакллантирамиз

Партия бу йўналишда фискал барқарорликни таъ-
минлаш, инфляцияни прогноз кўрсаткичлари доирасида 
жиловлаш, асосий турдаги товар ва хизматлар нархлари 
барқарорлигини таъминлашга алоҳида эътибор қарата-
ди.

Кредит ресурслари таннархини пасайтириш орқали 
кредит фоизларини 3-4 бандга камайтириш чораларини 
кўрамиз.

Йиллик кредитлаш ҳажмини 40 миллиард долларга 
етказиш, иқтисодиётга кредит қўйилмаларининг ялпи ич-
ки маҳсулотга нисбатан улушини ошириб, омонатлар ҳа-
жмини 4 баробарга кўпайтирамиз.

• Инфратузилма ва туризмни ривожлантирамиз
Туман марказларидан ҳар бир қишлоққача 5,5 минг 

километр цемент-бетон йўллар қурилиши, аҳоли пункт-
лари жамоат транспорти билан тўлиқ қамраб олиниши 
диққатимиз марказида бўлади.

Барча аҳоли пунктлари ичимлик суви билан таъмин-
ланиши учун йўналтириладиган 2,5 миллиард доллар маб-
лағнинг мақсадли сарфланишини қатъий назоратга ола-
миз.

Иқтисодиёт тармоқлари ва аҳолини зарур энергия 
ресурслари билан узлуксиз таъминлаш бизнинг асосий 
мақсадларимиздан бўлади.

Янги Ўзбекистонда сайёҳлик индустрияси кен-
гайиши учун ривожланган мамлакатлар тажрибаси асо-
сида ҳудудларнинг туризм мастер-режалари ишлаб 
чиқилади.

Агротуризм имкониятларидан самарали фойдаланиш 
мақсадида “Агротуризм – 2030” стратегиясини ишлаб 
чиқишни таклиф қиламиз.

Қорақалпоғистон Республикаси ва Оролбўйида эко-
туризмни ривожлантириш бўйича алоҳида дастур қабул 
қилинишига кўмаклашамиз.

Давлат-хусусий шериклиги асосида транспорт, 
йўл қурилиши, сув хўжалиги каби устувор соҳаларга  
14 миллиард доллар инвестиция жалб этишга ҳар томон-
лама кўмаклашилади.

Йирик аэропортлар модернизация қилиниши, хусу-
сий авиакомпаниялар сони янада кўпайишига хайрихоҳ-
миз.

Йўлларни реконструкция қилиш ва сақлаш учун хусу-
сий секторни жалб қилиш тарафдоримиз.

Биз тартибсиз урбанизация жараёнига барҳам бе-
риш, уни яқин ва олис келажакни жиддий ҳисобга олган 
ҳолда тизимга солиш керак, деб ҳисоблаймиз. Шу мақсад-
да барча аҳоли пунктларининг бош режалари тайёрлана-
ди. Объектлар ижтимоий-иқтисодий ҳамда демографик 
ўсишни ҳисобга олган ҳолда жойлаштирилади.

Реновация дастурларини амалга ошириш авария ҳо-
латидаги кўп қаватли турар жойларни янгилашда муҳим 
ўрин тутишини эътироф этамиз. Айни пайтда бу дастурлар 
фуқаролар ва тадбиркорлик субъектларига тегишли бўл-
ган якка тартибдаги турар жойлар ҳамда нотурар жой-
лар дахлсизлигига рахна солмаслиги шарт.

Биз реновация тўғрисида ишлаб чиқилаётган қонун-
да уй-жой мулкдорлари, тадбиркорларнинг мулк ҳуқуқи ва 
қонуний манфаатлари мутлақ кафолатланиши тарафдори-
миз. Токи, мулкдорнинг розилигисиз мулк тақдири би-
лан боғлиқ ҳеч қандай қарор қабул қилинмасин.

Ушбу йўналишда ҳам таъсирчан парламент ва жамо-
атчилик назоратини олиб борамиз.

Йўл-транспорт ҳодисаларини кескин камайтириш 
учун йўл инфратузилмасини тубдан яхшилаш ва йўл бел-
гиларини тўғри ва зарурий жойларга ўрнатиш муҳим, деб 
ҳисоблаймиз.

Шаҳарларда тирбандликнинг олдини олиш, йўл ҳа-
ракати хавфсизлигини таъминлаш мақсадида автотурар-
гоҳлар қуриш учун ер участкаларини хусусий тадбиркор-
ларга бериш тарафдоримиз.

Қишлоқ ва овулларни Интернет билан тўлиқ қамраб 
олиб, унинг тезлигини 10 карра оширамиз.

Ирригация, дренаж тизими, чиқиндини қайта 
ишлаш, ижтимоий объектларда энергия ва иссиқлик таъ-
миноти тизимини бошқаришга давлат-хусусий шериклик 
механизмлари кенг жорий этамиз.

• Озиқ-овқат хавфсизлигини таъминлаймиз ва аграр 
соҳани ривожлантирамиз

Бу борада аҳолининг сифатли озиқ-овқат маҳсуло-
тига бўлган талабини тўла қондириш ва ички бозорда 
қиш лоқ хўжалиги маҳсулотлари нархлари барқарорлиги-
га эришиш – бош вазифамиз.

Қишлоқ хўжалигида 1 гектар ердан олинадиган ўрта-
ча даромадни 5 минг долларга етказиш учун барча имко-
ниятларни ишга соламиз.

Фойдаланилмаётган майдонларни ўзлаштириш ҳисо-
бига 300 минг гектарда интенсив боғ ва узумзорлар барпо 
этиш тарафдоримиз.

Ҳар бир маҳаллада етиштирилган маҳсулотларни 
қабул қилиш, саралаш, сақлаш, қайта ишлаш ва со-
тишга кўмаклашувчи шохобчалар ташкил этишни қўл-
лаб-қувватлаймиз.

Деҳқон хўжаликлари ўртасида кооперация алоқала-
рини ривожлантиришнинг ҳуқуқий асосларини яратамиз.

Етиштирилган маҳсулотларни сақлаш учун 2,5 милли-
он тонна қувватга эга бўлган 100 та агрологистика марка-
зини ташкил қиламиз.

Органик маҳсулот етиштираётган фермер хўжалик-
лари учун солиқ имтиёзларини жорий этиш керак, деб 
ҳисоблаймиз.

Соҳада экспортни йилига 10 миллиард долларга ет-
казиш учун барча имкониятларни сафарбар этамиз.

Биз қишлоқ хўжалигини иқлим ўзгаришларига мос 
ҳолда ривожлантириш, тупроқ ва яйловлар деградацияси-
нинг олдини олиш юзасидан Миллий дастур қабул қили-
ниши тарафдоримиз.

Соҳага 15 миллиард доллар инвестициялар жалб 
этишни таъминлаш ташаббусини амалга оширишга кўмак-
лашамиз.

Фермер ва деҳқонларнинг ҳуқуқларини ҳимоя қи-
лишда Ўзбекистон фермер, деҳқон хўжаликлари ва то-
морқа ер эгалари кенгашининг имкониятларини кенгай-
тиришни таклиф этамиз.

Фермер ва деҳқонларга имтиёзли кредитларни 
ажратиш, уларнинг қайтариш муддатларини мавсу-
мийликдан келиб чиққан ҳолда белгилашни таклиф қи-
ламиз.

Қишлоқ хўжалигига мўлжалланган ер участкаларини 
ҳақиқий бозор активига айлантириш, ижара ҳуқуқини бў-
либ сотиш, ундан гаров предмети сифатида фойдаланиш 
учун қонуний базани такомиллаштирамиз.

“Агросаноат кластерлари тўғрисида”ги қонунни 
ишлаб чиқамиз.

Қишлоқ хўжалиги экинлари ва чорва молларини 
суғурталаш тизимининг ҳуқуқий асосларини такомил-
лаштирамиз.

Хориждан серҳосил, касалликларга чидамли ўсимлик 
уруғлари, кўчатлари олиб кирилиши йўлидаги тўсиқлар-
ни олиб ташлаш чораларини кўрамиз.

• Рақамли иқтисодиёт ва сунъий интеллектга эътибор 
қаратамиз

Рақамли иқтисодиёт, инновацияларни ривожлан-
тириш, сунъий интеллектдан унумли фойдаланишни рағ-
батлантирувчи ҳуқуқий ва молиявий шароитларни яратиш, 
рақамли саноатни жадал ривожлантириш дастурлари қа-
бул қилинишини таклиф қиламиз.

Рақамли технологияларга ихтисослашган корхона-
ларнинг экспорт фаолиятини жадаллаштириш диққати-
миз марказида бўлади.

“Чип саноати”, сунъий интеллект, нанотехнология-
лар ва шу каби илғор тармоқларни ривожлантириш бўйича 
дастур ишлаб чиқамиз.

Биз сунъий интеллект технологияларини жорий этиш 
ва қўллаш, рақамли маълумотларни қайта ишлашнинг уму-
мий тамойиллари ва меъёрлари, стандартлари ва қоида-
ларини ўрнатишни мақсад қилганмиз. Такси ҳайдовчила-
ридан такси компаниялар (электрон такси хизматлари) 
фойдасига ушланадиган комиссия ставкалари миқдор-
ларини тартибга соламиз.

ТАДБИРКОРЛАР ВА ИШБИЛАРМОНЛАР  
ҲАРАКАТИ – ЎЗБЕКИСТОН ЛИБЕРАЛ-ДЕМОКРАТИК 

ПАРТИЯСИНИНГ САЙЛОВОЛДИ ДАСТУРИ

II.
СИФАТЛИ ТАЪЛИМ,  

ТИББИЁТ ВА КУЧЛИ ИЖТИМОИЙ  
ҲИМОЯНИ ТАЪМИНЛАЙМИЗ

Янгиланган Конституциямизда Ўзбекистон “ижтимоий 
давлат” деб эълон қилинди, унинг ижтимоий мажбуриятла-
ри уч баробарга кўпайди.

Кейинги йилларда ижтимоий давлат тамойилларини 
амалда қўллаш, таълимнинг барча босқичларига қамров 
ва сифат даражасини ошириш, малакали тиббий хизмат 
кўрсатиш, ижтимоий ҳимоя тизимини такомиллаштириш 
йўналишларида кўплаб ишлар амалга оширилди.

Бироқ ҳали соҳада ўз ечимини кутаётган масалалар 
мавжуд.

• Сифатли таълимга эришамиз
Биз, таълим ва интеллектуал ривожланиш бўйича Ян-

ги Ўзбекистон дунёдаги етакчи мамлакатлар қаторига 
кириши зарур, деб ҳисоблаймиз.

Мактабгача таълимга бўлган эҳтиёжни тўлиқ қонди-
ришни кафолатлаймиз. Бунда давлат-хусусий шериклик 
ва нодавлат мактабгача таълим ташкилотлари биринчи 
навбатда қўллаб-қувватланади.

Ота-оналар фикри инобатга олиниб, барча боғчалар-
ни компьютер синфи билан таъминланишига эътибор қа-
ратамиз. 

Мактабгача таълим ташкилотлари ва умумий ўрта 
таълим муассасалари педагог ходимларининг ўртача иш 
ҳақини 2 баробар ошириш чораларини кўрамиз.

Умумий ўрта таълим мактабларида 153 мингдан ор-
тиқ синф раҳбарлари учун тўланадиган маблағ миқдори-
ни кўпайтиришни таклиф қиламиз.

Келгуси йилларда Мактабларни ривожлантириш 
давлат дастурини жорий этиш диққатимиз марказида 
бўлади.

2030 йилга қадар қўшимча 2,5 млн ўқувчи ўрнини 
яратиш, таълим сифатини тубдан яхшилашни вазифала-
римиздан бири сифатида кўрамиз.

Нодавлат умумий ўрта таълим ташкилотлари сони  
2 баробарга оширилиб, улар фаолиятини йўлга қўйиш учун  
1 триллион сўм миқдорида имтиёзли кредитлар ажратилади.

Давлат ташкилотларидан мустақил бўлган ва холи-
сона баҳолайдиган нодавлат “таълим аудити” тизими жо-
рий қилинишига эришамиз.

Мактаблар ўртасида ўтказиладиган барча танловлар 
ва тадбирларда нодавлат мактабларининг ҳам иштиро-
кини таъминлаш тарафдоримиз.

Партиямиз республика ва халқаро олимпиадаларда 
ғолиб бўлган ўқувчиларнинг ўқитувчилари учун берила-
диган мукофотлар ҳажми янада оширилиши устида иш 
олиб боради.

Кутубхоналар фондини бойитиш ва тўлиқ рақамлашти-
риш ҳам юқоридаги мақсадларимизга мувофиқ келади.

Партиямиз боғчалар ва мактабларни тоза ичимлик 
суви билан таъминлаш ҳамда канализация тармоғига 
улаш ёки локал канализация тизимларини ўрнатиш маса-
лалари назоратини ўз зиммасига олади.

Профессионал таълим тизимини халқаро стандарт-
лар асосида такомиллаштиришга эришамиз. 

2030 йилгача битирувчиларни олий таълим билан 
қамраб олиш кўлами 50 фоизга етказилиши учун барча чо-
раларни сафарбар қиламиз.

Жаҳондаги “Топ-500” даги хорижий олийгоҳлар би-
лан ҳамкорликда камида 50 та қўшма ўқув дастури ва “ик-
ки дипломли тизим”ни жорий этиш олий таълим тизими 
такомиллашувига хизмат қилади.

Ёшларимизни “Топ-100” глобал рўйхатга кирган уни-
верситетларда таълим олиши учун валютада узоқ муд-
датли ва имтиёзли кредитлар бериш амалиётини жорий 
этамиз.

Келгуси йилларда олийгоҳлар учун қўшимча 120 минг 
ўринли ўқув бинолари ва 150 минг ўринли талабалар ту-
рар жойларини қуриш борасидаги вазифалар ижросини 
назоратга олинишини таъминлаймиз.

Олий таълим муассасаларида илмий тадқиқотлар на-
тижадорлигини ошириш ва илмий салоҳиятни 70 фоизга 
етказишга эришамиз.

Илм-фанга йўналтирилган маблағларни ялпи ички 
маҳсулотдаги улушини 2030 йилгача 10 баробар ошириш-
га эришамиз.

40 ёшгача бўлган тадқиқотчиларнинг улушини камида 
60 фоизга етказиш, илмий ходимларнинг иш ҳақини ўрта-
ча 2 баробарга ошириш борасидаги ташаббусларни фаол 
қўллаб-қувватлаймиз.

Ҳар бир миллион аҳолига тўғри келадиган илмий 
тадқиқотчилар сонини 2 минг нафарга етказиш учун за-
рур шароитларни яратамиз.

Биотехнология, сунъий интеллект ва бошқа юқори 
технологик  йўналишларда  истеъдодли ёшларни энг ну-
фузли хорижий олийгоҳларга давлат ҳисобидан ўқишга 
юбориш бўйича

200 миллион долларлик дастурларни амалга оши-
ришни муҳим, деб ҳисоблаймиз.

Ўзбекистон Глобал Инновацион Индексда Топ-50 та-
лик мамлакатлар қаторига киришини таъминлаш юзасидан 
барча чораларни кўрамиз.

Янги инновацион ишланмалар сонини 2 баравар 
ошириш, бу ишланмаларни тижоратлаштириш чоралари-
ни кўрамиз.

• Жамиятни маърифий юксалтиришга интиламиз
Биз Янги Ўзбекистонни юксак маданият ва маънави-

ятга эга бўлган, эркин, бахтли инсонлар яшайдиган мам-
лакатга айлантириш учун бутун куч ҳамда имкониятлари-
мизни сафарбар этамиз.

Шу муносабат билан “Янги Ўзбекистон – маърифат-
ли жамият” концепцияси ва уни амалга ошириш миллий 
дастури ишлаб чиқилади.

Илм аҳли ва ижодкор зиёлиларга доимий эътибор 
қаратиш, уларни моддий ва маънавий жиҳатдан қўл-
лаб-қувватлаш, меҳнат ва яшаш шароитларини яхши-
лашга қаратилган ишлар давом эттирилади.

Маданият ва спорт муассасалари, кутубхоналар, те-
атр ва музейларнинг моддий-техник базасини янада ях-
шилаш юзасидан комплекс тадбирлар амалга оширилади.

• Малакали тиббиётни таъминлаймиз
Соғлом халқ, соғлом миллатгина буюк ишларга қо-

дир.
Аҳоли ўртасида касалликларни кескин камайтириш, 

соғлом турмуш тарзини фаол жорий этиш, ўртача умр да-
вомийлигини 78 ёшга етказиш каби энг муҳим вазифалар 
бўйича барча имкониятларни ишга соламиз.

Келгуси беш йилда бюджетдан тиббиётга ажратила-
диган йиллик маблағ ҳажмини камида 2 карра ошириш, 
яъни 6 миллиард долларга етказишни асосий мақсадлар-
дан бири сифатида белгилаганмиз.

Асосий эътиборни касалликлар профилактикасига қа-
ратамиз.

Келгуси йилларда оналар ва болалар ўлими, бола-
лар ўртасидаги ирсий касалликларни камида 2 баробарга 
қисқартириш, онкологик, юрак-қон томир, қандли диабет 
бўйича эрта ўлимни эса 2,5 баробарга камайтиришга бор 
кучимизни сафарбар этамиз.

Хотин-қизлар ўртасида онкологик касалликларни ка-
майтириш мақсадида 40 ёшдан ошган аёллар учун тегишли 
даврийликда тиббий кўрикдан ўтиш жорий қилинади.

Кафолатланган бепул тиббий ёрдам, унинг аниқ ҳаж-
мининг ҳуқуқий асосларини ишлаб чиқамиз.

“Тиббий суғурта тўғрисида”ги қонун лойиҳасини 
ишлаб чиқишни тезлаштирамиз.

Партия соғлиқни сақлаш тизими тўлиқ рақамлашти-
рилишини кечиктириб бўлмайдиган вазифалардан, деб 
билади.

Фуқароларга тиббий хизматлар учун кредитлар 
ажратиш тизими жорий қилишни таклиф этамиз. Саломат-
ликни тиклаш учун банкдан имтиёзли 3 йил муддатидаги 
кредит олиш имкониятини яратиш керак.

Юрак нуқсони бор 5 минг болани ва кўриш қобилияти-
ни йўқотиш эҳтимоли юқори бўлган 10 минг чақалоқни ҳар 
йили бепул даволаш чоралари кўрилади.

Онкологик беморлар даволаниши, соғайиб кетиши 
учун зарур шароитлар яратилади, уларнинг одатий ҳаётга 
қайтишига кўмаклашилади.

Эҳтиёжманд оилаларнинг онкологик касаллиги бор 
фарзандларига ўзак ҳужайраларини трансплантация 
қилиш харажатлари тўлиқ давлат ҳисобидан қопла-
нади.

Партия нодавлат тиббиёт муассасаларига аҳолининг 
ҳаёти, соғлиги ва санитария-эпидемиологик хотиржамлиги 
учун юқори даражадаги хавф-хатар билан боғлиқ тиббий 
фаолият турларидан бошқа барча тиббий хизматларни 
кўрсатишга, мураккаб операцияларни амалга оширишга 
рухсат бериш ва лицензиялаш тартибини янада содда-
лаштиришни таклиф этади.

Чекка ҳудудларда таълим ва соғлиқни сақлаш 
ташкилотларидаги юқори малакали мутахассислар учун 
тиббий хизмат кўрсатиш, қўшимча таътил кунлари, саё-
ҳат учун тўловлар, уй-жой ижарасини ўз ичига олган 
“Ижтимоий пакет” тизимини жорий этишни таклиф 
этамиз.

Шифокорларни хорижий мамлакатларга тажриба ал-
машиш учун давлат ҳисобидан юборишда нодавлат тиб-
биёт ташкилотлари шифокорлари учун ҳам квоталар 
ажратишни таклиф қиламиз.

Давлат тиббий суғуртаси билан бирга нодавлат тиб-
бий суғурта тизимини жорий этишни муҳим ташаббус си-
фатида илгари сурамиз.

Шу тариқа тиббиётда хусусий секторнинг улушини  
25 фоизга етказиш чоралари кўрилади.

Мамлакатга сифатсиз ва инсон ҳаёти учун хавфли 
дори воситалари олиб кирилишига қатъий чек қўйилади.

Замонавий фармацевтика кластерлари ҳамда зона-
лари ташкил этилади, мавжудлари фаолиятининг самара-
дорлиги оширилади.

• Фуқароларни мақбул уй-жой билан таъминлашга 
эришамиз

“Ҳар бир оила ўз уйига эга бўлсин” деган шиорни 
амалга татбиқ этамиз!

Келгуси йилларда қўшимча  уй-жой  қурилиши  соҳа-
сига 15 миллиард доллар маблағларни йўналтириш орқа-
ли 1 миллион хонадонли уй-жойлар қурилишига алоҳида 
эътибор қаратамиз.

Қурилиш-пудрат ташкилотлари ҳамда аҳолига имти-
ёзли ва узоқ муддатли кредитлар берилиши бўйича ти-
зимли иш олиб борамиз. Уч ва ундан ортиқ фарзанди 
бор 35 ёшгача бўлган шахсларга уй-жой сотиб олиш 
учун имтиёзли ипотека кредитлари ажратилишига эри-
шамиз.

Янги уй-жой сотиб олган фуқароларга қўшилган қий-
мат солиғининг ярми қайтариб бериладиган тизим жо-
рий этилади.

Қурилишда яширин иқтисодиётга барҳам берилади.

“Обод қишлоқ” ва “Обод маҳалла” дастурлари ти-
зимли давом эттирилади

• Муносиб ижтимоий хизматлар тарафдоримиз
“Янги Ўзбекистон – ижтимоий давлат” тамойилига 

асосланиб, ижтимоий хизматлар сифатини янада яхшилаш, 
камбағалликни қисқартириш бўйича тегишли чора-тадбир-
ларни амалга оширамиз.

Бу борада Ижтимоий ҳимоя миллий агентлигининг 
ваколатлари ва фаолият кўлами янада кенгайтирилади.

Маош олувчи фуқароларни меҳнатга ҳақ тўлашнинг 
энг кам миқдорининг 3 баробаригача даромад солиғи-
дан озод этилишига эришамиз.

Электр энергияси ва табиий газ истеъмоли бўйича 
белгиланган ижтимоий нормалар миқдорларини мавсу-
мийлик, хонадон аъзоларининг ижтимоий ҳимоя реестри-
га киритилганлиги ва оилалар сонидан келиб чиқиб, қайта 
кўриб чиқишни таклиф қиламиз.

Энергия таъминоти соҳасидаги молиявий ҳисобот-
ларда шаффофлик ва очиқликни таъминлаш муҳим, деб 
ҳисоблаймиз.

Ногирон шахсларни қўллаб-қувватлаш бўйича 
ишлар давом эттирилади.

Ортопедия, реабилитация, тиббиёт ва дори воситала-
рини ногирон шахсларнинг ўзи танлайдиган, давлат эса 
пулини тўлаб тўлаб берадиган тизим жорий этилади.

Протез-ортопедия буюмлари билан таъминлаш учун 
йўналтириладиган маблағларни 250 миллиард сўмга оши-
рилади.

Ногиронликни белгилаш жараёнларини содда-
лаштириш, сарсонгарчиликка йўл қўйилмаслик, Тиб-
бий ижтимоий эксперт комиссиялари бемор тўғрисидаги 
маълумотларни электрон тизимдан олиши ва электрон 
расмийлаштириши керак, деб ҳисоблаймиз.

Партия ногиронликни белгилашда ижтимоий модел-
га ўтиш йўналишида тизимли иш олиб боради. Ишлаш ис-
тагидаги ногирон шахсларга зарур шароитлар яратили-
шини қўллаб-қувватлайди.

Шунингдек, оиласидаги ногирон шахсга қаровчи 
эҳтиёжманд инсонларга иш ҳақи тўлаш тизимини жорий 
қилиш ҳар иккиси манфаатига хизмат қилади.

Биз ногиронлиги бўлган шахсларни бизнесга жалб 
қилиб, даромад топишга ўргатган тадбиркорларга енгил-

ликлар бериш тартибини кенгайтириш тарафдоримиз.
Спортни янада оммалаштиришга эътибор қарата-

миз.

• Келажагимиз эгалари – ёшларни ҳар томонлама қўл-
лаб-қувватлаймиз

Партиямиз ёшлар учун манфаатли иш ўринларини 
яратиш, тадбиркорлик фаолиятини молиялаштиришга 
кўмаклашиш йўналишларида тизимли иш олиб боради.

Ёшларни ҳунар ва замонавий касбларга, хори-
жий тилларга  ўқитиш, маънавиятини, маърифатини 
юксалтириш, китобхонлигини ошириш, ижтимоий қўл-
лаб-қувватлаш ҳамда “IT” соҳаси ва спортга кенг жалб 
этиш борасида пухта ишланган режаларини амалга оши-
ради.

Ёшлар бандлиги ва ишбилармонлигини фаол қўл-
лаб-қувватлаймиз. Хусусан, ишсиз ёшларни замонавий 
касбларга ўқитиш тизимини тубдан қайта кўриб чиқамиз. 
Корхоналар буюртмаси  асосида  касбга тайёрлаш ама-
лиётини жорий қиламиз.

Партия ўз зиммасига ҳар бир вилоятда камида 100 
гектар майдонда “Ёшлар ижтимоий-иқтисодий марка-
зи”ни ташкил қилинишига эришиш вазифасини олади. Ре-
жамизга кўра, ушбу марказлар ёшларимиз учун чинакам 
“лойиҳалар фабрикаси” бўлади.

Ёшларни тадбиркорликка жалб қилиш учун микромо-
лиялаш хизматларини кенгайтириш ва замонавий моли-
явий инструментлардан кенг фойдаланиш учун имконият-
лар яратамиз.

Ўз бизнесини ижарага олинган бинода бошлаётган 
ёшларимизга бир йиллик ижара харажатининг 50 фоизи 
қоплаб берилади.

Талабалар учун давлат ташкилотларида иш ҳақи 
тўланадиган стажировка тизимини ривожлантириш за-
рур, деб ҳисоблаймиз.

Олий таълим муассасалари ҳузурида ташкил қилинган 
“Карьера ва стажировка марказлари” фаолиятини тако-
миллаштириш тарафдоримиз.

Ёшларнинг бўш вақтини мазмунли ташкил қилиш мақ-
садида ҳар бир маҳаллада “Мустақил ривожланиш” мар-
казлари ташкил қилиниши партиянинг ёшларга оид сиёса-
тига ҳамоҳангдир.

Ёшлар ўртасида IT соҳасини янада оммалаштириш 
ҳамда соҳада хизматлар экспортини ошириш учун “мактаб 
– олийгоҳ – IT компанияси”дан иборат яхлит “IT таълим” 
ва хизматлар занжири яратилиши керак.

Ëшлар учун махсус уй-жойлар қуриш ва ҳар йили  
1 мингта ёш оилага имтиёзли ипотека кредитларини бе-
ришни таклиф қиламиз.

Хотин-қизларимиз ҳаётидан рози яшашлари учун 
барча шароитларни яратамиз

Партия учун хотин-қизларнинг ҳуқуқ ва манфаатла-
ри, иқтисодий, ижтимоий ва сиёсий фаоллигини ошириш, 
гендер тенглик масалалари бундан буён ҳам асосий вази-
фа бўлиб қолади.

Жамиятда аёллар тадбиркорлигини фаоллашти-
ришга қаратилган сиёсатни изчил давом эттирамиз.

Аёлларнинг масофавий меҳнат ва рақамли тадбир-
корлик бўйича кўникмаларини оширишга жиддий эътибор 
қаратамиз.

Шу орқали аёллар орасидаги ишсизлик даражаси  
2 марта камайтирилади.

Бошқарув лавозимларидаги хотин-қизлар улушини 
камида 30 фоизга кўпайтириш тарафдоримиз.

Қийин аҳволга тушиб қолган хотин-қизлар учун 
ҳуқуқий ва психологик ёрдам кўрсатиш хизматини кен-
гайтиришнинг институционал ва ҳуқуқий асосларини мус-
таҳкамлаймиз.

Туғуруқ таътилидаги аёллар учун онлайн ишлаш ти-
зимини жорий этиш юзасидан ҳуқуқий асослар яратили-
ши бўйича изчил иш олиб борамиз.

Тадбиркорлик субъектларининг ёпилиши натижаси-
да ишсиз қолган ёш болали аёлларни қўллаб-қувватлаш 
учун уларни ишсизликдан суғурталаш тизимини жорий 
қиламиз.

• Ёши улуғ инсонларни қўллаб-қувватлаймиз
Кексалар соғлигини тиклаш ва мазмунли дам оли-

ши учун алоҳида дастур қабул қилиш таклифини илгари 
сурамиз.

Мамлакатимиздаги уч миллиондан ортиқ нуроний-
лар ҳар йили бепул тиббий кўрикдан ўтказилиши, шифо-
хона ва сиҳатгоҳларда даволаниши, улар учун юртимиз 
бўйлаб саёҳатлар ташкил этилишига кўмаклашамиз.

“Кексалар саломатлигини муҳофаза қилиш тўғри-
сида”ги қонунни қабул қилиш орқали 70 ёшдан ошган 
кексаларга бепул тиббий ва зарур ижтимоий хизматни 
кучайтиришни илгари сурамиз.

Пенсия тизимини такомиллаштириш орқали жамғариб 
бориладиган пенсия тўловларининг бир қисмини фуқа-
ролар эҳтиёжлари учун улар пенсия ёшига етмасидан 
тўлаб бериш амалиётини жорий қиламиз.

III.
АҲОЛИГА ҚУЛАЙ  

АТРОФ-МУҲИТ ШАРОИТЛАРИНИ  
ЯРАТАМИЗ

Сўнгги йилларда мамлакатимизда экологик вазиятни 
яхшилаш, экологик хавфсизликни таъминлаш, чиқинди-
ларнинг инсонлар соғлиғига зарарли таъсирини олдини 
олиш, табиий ресурслардан оқилона фойдаланиш, са-
нитария ҳолати сифатини ошириш бўйича комплекс чо-
ра-тадбирлар изчил амалга оширилмоқда.

Мамлакат миқёсида “Яшил макон” умуммиллий лойи-
ҳаси доирасида юртимизда 1 миллиард туп кўчат экилиб, 
Орол денгизининг қуриган тубида 2 миллион гектар май-
донда ўрмонлар барпо этилди.

Мамлакатимизда кейинги олти йилда сув тежовчи тех-
нологиялар жорий қилинган майдонлар 700 минг гектар-
дан ошди. Ўзбекистонда “яшил иқтисодиёт”га ўтиш бўйи-
ча ҳам муҳим қадамлар ташланди.

Бироқ, эришилган натижаларимиз билан бирга қатор 
муаммолардан ҳам кўз юммаслигимиз керак.

Сув ресурсларидан оқилона фойдаланмаслик ҳолат-
лари учраётганлиги, шаҳарларда чанг-газ миқдори меъ-
ёрдан 4 баравар ошганлиги, ҳудудларда яшил майдонлар 
қисқарганлиги бу соҳада ҳали қилинадиган ишларимиз 
кўп лигидан далолат беради.

Шу боис, она табиатимизни асраб-авайлаб, келажак 
авлодларга безавол етказиш бўйича таъсирчан чораларни 
кўрамиз. Мазкур йўналишда қуйидагиларга эътибор бери-
лиши муҳим, деб ҳисоблаймиз:

• Сув ресурсларидан оқилона фойдаланамиз
Сув хўжалигида давлат-хусусий шериклик ва аут-

сорсинг асосларини жорий этиш жуда муҳим, деб ҳисоб-
лаймиз.

Чунки сув ресурслари муаммоси келгуси ўн йиллик-
ларда минтақамиз ва мамлакатимиз учун энг долзарб 
масала бўлиб қолади.

Бугунги кунда 70 фоиз ерлар эски усулда суғорил-
моқда, 60 фоиз каналлар бетонланмагани оқибатида йи-
лига 16 миллиард метр куб сув йўқотилмоқда.

Шу сабабли, беш йил ичида барча экин майдонла-
рида сув тежайдиган технологияларни жорий этиш за-
рур.

Сув тежайдиган технологияларни жорий қилган 
фермер ва деҳқонлар харажатининг 50 фоизини қоп-
лаб бериш тизимини жорий этиш тартибини ўрнатамиз.

Фуқаролар хонадонига сув фильтрларини ўрнатиш 
учун имтиёзли асосда истеъмол кредитлари ажратиш, 
мамлакатимизда тоза сувнинг таркибига нисбатан ягона 
стандарт жорий қилиш мақсадида “Тоза сув” лойиҳасини 
амалга оширишни қўллаб- қувватлаймиз.

Сув кодекси лойиҳасини ишлаб чиқамиз. Хонадон-
ларда, корхона ва ташкилотларда сувдан тежамкорлик би-
лан фойдаланиш, ёш авлодни шу мақсадда ўқитишни рағ-
батлантирамиз.

• Қулай атроф-муҳитга эга бўлиш ҳуқуқини таъминлай-
миз

Фуқаролар экологик ҳуқуқларини таъминлаш ва 
атроф-муҳит зарарланишига йўл қўймаслик мақсадида 
шаҳарсозлик фаолияти ҳамда иссиқлик энергияси ис-
теъмоли соҳаларида жамоатчилик назоратини кучайти-
рамиз.

Барча қишлоқ ва шаҳарларни қаттиқ маиший чиқин-
диларни тўплаш хизматлари билан тўлиқ қамраб олиб, 
уларни қайта  ишлашни  камида 65 фоизга ет-
казамиз.

ТАДБИРКОРЛАР ВА ИШБИЛАРМОНЛАР  
ҲАРАКАТИ – ЎЗБЕКИСТОН ЛИБЕРАЛ-ДЕМОКРАТИК 

ПАРТИЯСИНИНГ САЙЛОВОЛДИ ДАСТУРИ

Бошланиши 1-2-3-саҳифаларда.

Барча ҳудудларда, аввало, Тошкент шаҳрида атмос-
фера ҳавосини яхшилаш бўйича “Мусаффо ҳаво – 2030 
миллий дастури”ни қабул қиламиз.

Ҳудудларда экологик аудит ўтказиш ва унинг нати-
жаларини жамоатчиликка эълон қилиш амалиётини йўлга 
қўйиш муҳим.

Экологик тоза транспортлар учун зарур инфратузил-
мани ривожлантирамиз, электр транспорт воситаларини 
оммалаштириш бўйича қўшимча имтиёзлар тўғрисидаги 
қонунни қабул қилиш зарур.

• Атроф–муҳитга зарарли ташланмаларни қисқартира-
миз ҳамда инсон фаолиятининг табиатга салбий таъсирини 
камайтирамиз

Кўмир, мазут каби энергия манбалари атроф-муҳит-
га кучли зарар етказмоқда. Улар ўрнига босқичма-босқич 
экологик тоза геотермал ва бошқа қайта тикланувчи 
энергия турларини кенг йўлга қўйиш талаб этилади.

Эски автотранспорт воситалари учун “Trade in” ти-
зимини жорий этиб, уларни юқори экологик стандартлар-
даги автотранспорт воситаларига айирбошлаш истагида-
ги фуқароларга керакли маблағни узоқ муддатда бўлиб 
тўлаш имкониятларни яратамиз. Бу имкониятларни, энг 
аввало, ўқитувчи ва шифокорларга бериш лозим, деб ҳи-
соблаймиз.

Ишлаб чиқариш корхоналари томонидан атроф-
муҳит ва ҳавога зарарли чиқиндиларни ташлаш кўрсат-
кичлари ҳисобланиб, уларни камайтириш стратегиясини 
ишлаб чиқиш керак, деб биламиз. Стратегия ижросини 
таъминлаган корхоналарга енгилликлар яратамиз.

• Оролбўйи минтақасига  бирламчи эътибор қаратамиз
Орол денгизининг қуриган тубида қўшимча 500 минг 

гектар яшил майдонларни барпо этиб, уларнинг умумий 
ҳажмини 2,5 миллион гектарга ёки ҳудуднинг 78 фоизи-
га етказамиз.

Оролбўйида халқаро “Яшил иқлим” ва Глобал эко-
логик жамғармаларининг биохилма-хиллик, иқлим ўзгари-
ши ва тупроқ емирилишининг олдини олишга қаратилган 
дастурлари асосида 300 миллион АҚШ доллари қиймати-
даги лойиҳалар амалга оширилади.

• “Яшил макон” умуммиллий лойиҳасини янада кенгай-
тирамиз

Яшил майдонларни кўпайтириш учун йилига 400 мил-
лиард сўм ажратиб борилиши аҳоли масканларида эко-
логик муҳитни яхшилайди.

Давлат идоралари, корхоналар, олийгоҳлар ҳам 
ўз боғларини ташкил қилиши, янги уй-жой қуришда 
пудратчиларга “яшил ҳудуд” ва автотураргоҳ барпо 
этиш мажбурий этиб белгиланиши зарур, деб ҳисоб-
лаймиз.

Мамлакатимизда яшил майдонлар, дарахтзорлар, гул-
зорларни 30 фоизга етказишга алоҳида диққат қаратамиз.

Шаҳарлар ҳамда уларнинг атрофларида “яшил бел-
боғ”лар барпо этиш чораларини кўрамиз.

• “Яшил иқтисодиёт” кўламини кенгайтириш тарафдо-
римиз

Мамлакатимизда “яшил” ўсиш орқалигина барқа-
рор тараққиётни таъминлаш мумкин, деб ҳисоблаймиз. 
Респуб ликамизда қайта тикланувчи энергия манбаларини 
2,5 баробарга ошириб, ишлаб чиқарилган энергияда улар-
нинг улушини 40 фоизга етказамиз.

“Яшил” технологияларни кенг қўллаш, экологик то-
за маҳсулотларни ишлаб чиқиш, ишлаб чиқаришда ёпиқ 
циклли технологиялардан фойдаланишни ривожлантира-
миз.

Энергетик хавфсизликни ҳамда иқтисодиётни барқа-
рор энергия билан таъминлаш учун атом технологиялари 
ва энергиясидан хавфсиз фойдаланиш инфратузилмаси-
ни ривожлантириш, АЭС қуриш ва ундан хавфсиз фойда-
ланишни қўллаб-қувватлаймиз.

“Яшил иқтисодиёт”га ўтиш борасида кенг кўламли 
халқаро ҳамкорликни ривожлантирамиз.

Саноатда “яшил сертификат”лар бозори яратилади. 
Автобусларни экологик тоза электр ёки газ ёқилғисига ўт-
казишни изчил давом эттирамиз.

Қурилишда энергияни тежаш бўйича талабларга қатъ-
ий риоя этилиши таъминланади. Энергия самарадорлиги  
2 карра оширилади.

Қишлоқ хўжалигида агровольтаика амалиётини кенг 
жорий қилиш таклиф этилади.

Экологик тоза энергия ишлаб чиқариш жараёнларига 
хусусий секторни кенг жалб қилиш ишларини изчил да-
вом эттирамиз.

IV.
ХАЛҚ ХИЗМАТИДАГИ  

АДОЛАТЛИ ВА  
ЗАМОНАВИЙ ДАВЛАТНИ  

БАРПО ЭТАМИЗ
Ўтган даврда республикамизда халқ билан мулоқот 

қилишнинг мутлақо янги тизими яратилди. Давлат ап-
паратининг институционал тизими қайта кўриб чиқилиб, 
уни оптималлаштириш, самарадорлигини ошириш бўйича 
муҳим ўзгаришлар амалга оширилди. Давлат хизматла-
рини кўрсатиш тизимига инновацион ёндашувлар жорий 
этилди.

Шунинг баробарида бу соҳаларда ўз ечимини кута-
ётган масалалар талайгина. Давлат ва жамият бошқару-
ви тизимини такомиллаштириш, очиқ фуқаролик жамияти, 
қонун устуворлиги ва одил судловни таъминлаш, тадбир-
корлар ҳуқуқларини ҳимоя қилиш борасида амалга ошири-
лаётган ислоҳотларни қатъий давом эттириш бугунги кун 
талабидир.

Зеро, янги таҳрирдаги Конституцияда Ўзбекистонга 
ҳуқуқий давлат, деган таъриф берилди ва шу асосда ин-
сон ҳуқуқлари кафолатларига оид нормалар ҳам 3 баро-
бар кўпайтирилди.

Бу ишларнинг мантиқий давоми сифатида халқ хиз-
матидаги давлатни барпо этиш вазифасини Янги Ўзбе-
кистон тараққиётининг асосий тамойилларидан бири 
сифатида кўрамиз.

• Давлат ва жамият бошқаруви инсоннинг ҳуқуқ ва эр-
кинликларини таъминлашга хизмат қилади

Биз, аввало, инсон, унинг ҳақ-ҳуқуқлари ва эркин-
ликларини таъминлаш давлат сиёсати, барча давлат ор-
ганлари фаолиятининг энг устувор мақсади бўлиши ке-
рак, деган принципга таянамиз.

Давлат органлари халққа хизмат қилишнинг самарали 
воситаси бўлиши шарт. Жамиятимизда “Қонун ва адолат 

устувор”, “Жиноятга жазо муқаррар” принципларини 
янада мустаҳкамлаш, ҳуқуқни муҳофаза қилувчи органлар 
фақат халқ манфаати йўлида хизмат қиладиган идора-
ларга айланиши учун куч ва имкониятларимизни сафарбар 
этамиз.

Давлат хизматчилари томонидан давлат бюджети 
ҳисобидан ортиқча қиммат нарсалардан фойдаланиш-
ни чеклаш, қимматбаҳо автомобиллар ва телефонларни 
давлат ҳисобидан сотиб олиш тартибга солинади.

Бюджет харажатларини қисқартиришга эришиш, 
ижро ҳокимияти тизимида хизмат машиналари сонини 
қайта кўриб чиқишни таклиф қиламиз.

Рақамлаштириш орқали бюрократияни бартараф  
этиш принципини жадал давом эттирамиз.

Давлат хизматларининг камида 300 тасини (40 фои-
зини) хусусий секторга ўтказиш ва фуқароларнинг шах-
сий иштирокини 2 баробарга қисқартириш орқали аҳоли 
учун янги қулайликларни яратамиз.

Фуқароларнинг давлат хизматларидан фойдаланиш 
учун мурожаат қилишида аризани ёзиш, турли шакллар-
ни тўлдириш каби ортиқча формал тартибларни бекор 
қилиб, давлат идоралари зарур ҳужжатларни электрон 
базадан ўзи оладиган тизим яратамиз.

Бюджет ташкилотлари харажатларининг шаффоф-
лигини таъминлашда парламент ва маҳаллий Кенгашлар 
олдидаги ҳисобдорлигини кучайтириш тарафдоримиз.

Мулк шаклидан қатъи назар, барча меҳнат жамоала-
рида иш вақти меъёрларига қатъий амал қилиш зарур, 
деб ҳисоблаймиз.

• Фуқаролик жамиятини, маҳалла институтини ривож-
лантирамиз

Жойлардаги бошқарувни такомиллаштириб, маҳал-
лий Кенгашни халқнинг чинакам овозига айлантирамиз.

Ҳокимларнинг Кенгаш олдида ҳисобдор бўлиши, 
масъулияти ва жавобгарлиги ошишини таъминлайдиган 
тизимни мустаҳкамлаймиз.

Ҳоким ва маҳаллий Кенгашнинг жавобгарлик доира-
си ва аниқ вазифалари белгиланади. Маҳаллий кенгашлар 
фаолиятига оид 500 дан ортиқ қонунчилик ҳужжатлари ти-
зимлаштирилади.

Партия қонунчилик, ҳуқуқни қўллаш амалиётининг 
таҳлили ҳамда илғор хорижий тажриба асосида нодавлат 
нотижорат ташкилотлари тўғрисида қонунчиликни та-
комиллаштириш ташаббуси билан чиқади.

Аҳоли фаровонлигини таъминлашда маҳаллани жамо-
атчилик ва давлат органлари ўртасидаги “кўприк”ка ай-
лантиришга алоҳида эътибор қаратамиз.

Маҳаллаларни “бир қадам” тамойили асосида фуқа-
роларнинг аксарият масалаларини ҳал этадиган масканга 
айлантириш масаласи ғоят долзарбдир.

Аҳоли турмушини янада яхшилаш мақсадида “Ташаб-
бусли бюджет”га бериладиган маблағлар 3 карра ошири-
лишини кун тартибига чиқарамиз.

“Ташаббусли  бюджет” лойиҳасидан мактабгача таъ-
лим, мактаб, тиббиёт муассасаларини молиялаштириш ма-
салаларини чиқариб, уларни алоҳида соҳавий дастурлар 
орқали молиялаштириш тартибига ўтишни ҳал этиш маса-
ласини илгари сурамиз.

Халқчил давлатнинг асоси сифатида қонун усту-
ворлиги, одил судлов ва адолатни таъминлашга эриша-
миз

Қонун устуворлиги, суд мустақиллигини  кафолат-
лаш ва адолатни таъминлаш давлатнинг устувор вази-
фаси, деб ҳисоблаймиз. Биз Янги Ўзбекистонда фуқаро 
ва бизнеснинг ҳимоячиси фақат қонун ҳамда суд бўли-
шига эришамиз.

Мустақил суд тизими ва одил судлов – қонун усту-
ворлиги кафолати.

Давлат органлари ва мансабдор шахсларнинг фао-
лияти устидан самарали жамоатчилик назоратини ўр-
натиб, одил судловга эришиш учун барча имкониятларни 
сафарбар этамиз.

Биз, илғор хорижий тажрибадан келиб чиқиб, қонун-
чиликни қўллашда муайян суд иши бўйича чиқарилган суд 
ҳужжатини бошқа шу турдаги ишларга қўллаш имконини 
берувчи “суд прецеденти ҳуқуқи”ни амалиётга жорий 
этиш тарафдоримиз.

Жабрланувчининг илтимосига асосан жиноят ишини 
қўзғатмасдан ҳам ярашиш имкониятини яратиш тараф-
доримиз.

Жиноят содир қилган шахслар келгусида тузалиш 
йўлига ўтиши учун муқобил жазо ва бошқа ҳуқуқий таъ-
сир чоралари кенгайтирилади.

Биз терговда шахс ҳуқуқини чеклашга санкция бе-
риш масаласи алоҳида судьялар томонидан кўриб чиқили-
шини илгари сурамиз.

Иқтисодий жиноятлар бўйича “қамоққа олиб тергов 
қилиш” амалиётига чек қўйиш, бунинг ўрнига гаров эҳтиёт 
чорасидан кенг фойдаланиш имконияти яратилади.

Бу масалада айбланувчи ёки ҳимоячи томонидан суд-
ларга эҳтиёт чорасини ўзгартириш ҳақида мурожаат қи-
лиш имкониятлари кенгайтирилади.

Ички ишлар ва миллий гвардия органлари ходимлари-
нинг фуқаролар билан мулоқот қилиш стандартларини 
жорий этиш орқали уларни халқ кўз ўнгида том маънода 
ҳимоячига айлантирамиз.

Барча соҳаларда шахсга доир маълумотлар билан 
ишлаш талабларини кучайтириш тарафдоримиз. Пировард 

мақсадимиз – фуқароларимизнинг шахсий ҳаёт дахлсиз-
лигини таъминлаш, мулки ва маблағларини фирибгарлар 
ва кибержиноятчилардан ҳимоя қилиш.

Йўл транспорт ҳодисаларини кескин камайтириш 
чораларини кўриш, жиноий жавобгарликни кучайти-
риш, юқори тезликда ҳаракатланадиган ҳайдовчиларни 
транспорт воситасини бошқариш ҳуқуқидан маҳрум қи-
лиш таклифини берамиз.

Йўл ҳаракати ва бошқа соҳалардаги жиноятлар нати-
жасида боқувчисидан маҳрум бўлганларга айбдорлар-
дан 18 ёшга тўлгунга қадар алимент олиш ҳуқуқини бе-
риш тарафдоримиз.

Адвокатлар палатасининг адвокатларни ҳимоя қи-
лиш, уларнинг ҳуқуқ ва қонуний манфаатларини таъмин-
лаш борасидаги фаолияти такомиллаштирилади.

Адвокатлар рейтингини жорий қилиш орқали адво-
катлик тизимида рақобат муҳити ривожлантирилади, са-
лоҳиятли адвокатлар кўпаяди.

Партия бизнес юритишга халақит бераётган қатор 
нормаларни қайта кўриб чиқишни илгари суради:

– тадбиркорнинг манзили, банк реквизитлари ўзгар-
гани ёки қайта рўйхатдан ўтганлиги тўғрисидаги маълу-
мотларни тақдим этмаганлик учун белгиланган маъмурий 
жавобгарликни бекор қилиш;

– тадбиркорлик субъектларининг банк ҳисобва-
рақларидаги амалиётларни тўхтатиб туришга фақат 

суд тартибида рухсат беришни қонун даражасида бел-
гилаш;

– назорат қилувчи органлар зиммасига текширув ўт-
казилиши ҳақида Савдо-саноат палатасини камида 10 иш 
куни олдин  хабардор  қилиш  мажбурияти юкланишини 
қонунда белгилаш;

– солиқ интизомининг бузилиши билан боғлиқ маъму-
рий жарима миқдорини ҳуқуқбузарлик келтириб чиқарган 
иқтисодий оқибатнинг таъсирини инобатга олиб та-
бақалаштириш;

– тадбиркорлик субъектларининг ўзларига кўрсатил-
ган хизматлар, шу жумладан, берилган кредитлар юза-
сидан банклар ва бошқа молия ташкилотлари олдидаги 
шартнома мажбуриятларини асосли бизнес таваккалчи-
ликлари туфайли бажармагани уларни жиноий жавоб-
гарликка тортиш учун асос бўлмаслигини қонунчилик-
да белгилаш.

• Очиқлик сиёсатини давом эттирамиз ва халқ билан 
мулоқотни кенгайтирамиз

Эркинлик ва очиқлик сиёсатини изчил давом эттириб, 
оммавий ахборот воситалари (ОАВ) фаолиятининг эр-
кинлиги, фуқароларнинг ахборот олиш, ундан фойдаланиш 
ва тарқатишга бўлган ҳуқуқларини қатъий кафолатлаймиз.

Сўз эркинлигига қарши ҳар қандай уринишларга қар-
ши туриш ва мустақил нодавлат матбуот тизимини риво-
жлантиришни қўллаб-қувватлаймиз.

• Коррупцияга қарши курашишни кучайтирамиз
Коррупциявий омилларни бартараф этиш тизимининг 

самарадорлигини ошириш, жамиятда коррупцияга нисба-
тан муросасиз муносабатни шакллантириш ишларини 
жадал давом эттирамиз.

Коррупцияга қарши курашишда давлат сиёсатини 
янги босқичга олиб чиқиш бўйича чоралар кўрамиз.

Коррупцияга қарши курашиш бўйича 2030 йилгача 
мўлжалланган Миллий стратегия қабул қиламиз.

V.
МАМЛАКАТИМИЗ  

СУВЕРЕНИТЕТИ ВА  
ХАВФСИЗЛИГИНИ  
КАФОЛАТЛАЙМИЗ

Янги таҳрирдаги Конституцияда Ўзбекистон Респуб-
ликаси давлатлар ва халқаро ташкилотлар билан икки ва 
кўп томонлама муносабатларни ҳар тарафлама ривожлан-
тиришга қаратилган тинчликсевар ташқи сиёсатни амалга 
ошириши белгиланган. Шунга кўра, узоқ ва яқин давлат-
лар билан дўстлик алоқалари ва ўзаро ҳамкорликни бар-
ча соҳаларда ривожлантирамиз.

Мамлакатимизда тинчлик, барқарорлик, миллатла-
раро ва фуқаролараро тотувлик бардавом бўлгандагина 
демократик ва ижтимоий-иқтисодий ўзгаришларни амалга 
ошириш, жамиятни ривожлантириш мумкин, деб ҳисоблай-
миз. Бу йўналишда қуйидаги вазифалар бажарилишига му-
носиб ҳисса қўшамиз.

Мамлакатимизда диний бағрикенглик ва миллат-
лараро тотувликни таъминлаш, фуқароларимизни турли 
мафкуравий таҳдидлар, зарарли оқим ва ғоялардан ҳимоя 
қилиш масалалари эътиборимизда бўлади.

Диний ва маънавий меросимизни чуқур ўрганиш ва 
кенг тарғиб этиш мақсадида Ўзбекистон халқаро ислом 
академияси, Ислом цивилизацияси халқаро маркази ва 
бошқа илмий-маърифий марказлар имкониятлари тўлиқ 
ишга солиниши учун мунтазам иш олиб борамиз.

• Очиқ, прагматик ва фаол ташқи сиёсатни давом эт-
тирамиз

Партия Янги Ўзбекистон ташқи сиёсати фақат халқи-
мизнинг миллий манфаатларидан келиб чиққан ҳолда 
олиб борилиши зарур, деган қатъий позицияда.

Биз узоқ ва яқин давлатлар, халқаро ташкилотлар 
билан алоқалар ва ҳамкорликни ана шу тамойил асосида 
ривожлантириш тарафдоримиз.

Биз очиқ, прагматик ва фаол ташқи сиёсат давом 
эттирилишига хайрихоҳмиз.

Партия ташқи сиёсатда қўшни давлатлар билан ях-
ши қўшничилик ва стратегик шериклик муносабатлари 
жадал ривожлантирилишида барча имкониятларини ишга 
солади.

Ўзбекистоннинг сиёсий, савдо-иқтисодий ва мада-
ний-гуманитар соҳалардаги ташаббуслари халқаро май-
донда фаол илгари сурилиши, Марказий Осиёда турли 
йўналишлар, айниқса, сув ресурсларидан оқилона фой-
даланиш, транспорт йўлакларини ривожлантириш бора-
сидаги амалий ҳамкорлик сифат жиҳатидан янги босқичга 
олиб чиқилишини қўллаб-қувватлаймиз.

Дунёнинг қудратли давлатлари ва бошқа стратегик 
ҳамкорларимиз билан янги форматдаги амалий алоқалар 
мустаҳкамланиши тарафдоримиз.

Марказий Осиёда хавфсизлик, савдо-иқтисодий, 
сув, энергетика ва транспорт, маданий-гуманитар соҳа-
лардаги ҳамкорлик сифат жиҳатидан юқори босқичга олиб 
чиқилиши лозим, деб ҳисоблаймиз. Хусусан, қўшни Афғо-
нистон заминида тинчлик ва осойишталикни таъминлаш 
борасидаги ишлар узлуксиз давом эттирилиши керак.

Транспорт соҳасида ташқи савдо учун “яшил кори-
дорлар” ҳамда транзит имкониятлари кенгайтирилиши 
катта аҳамиятга эга.

Илм-фан, таълим, соғлиқни сақлаш, маданият, 
спорт ва туризм соҳаларидаги ташқи алоқаларни кучай-
тириш зарур.

Партия иқтисодий дипломатияни кучайтириш тараф-
дори.

Инвестиция ва инновацияларни кенг жалб қилиш, сай-
ёҳлар оқимини кўпайтириш ва Ўзбекистон имижини фаол 
тарғиб этиш барча дипломатик ваколатхоналаримизнинг 
асосий вазифасига айланиши керак.

Халқ дипломатиясининг, айниқса унинг муҳим шакл-
ларидан бири бўлган партиявий дипломатиянинг ролини 
тобора оширишимиз керак.

Ўзбекистоннинг халқаро ташаббусларини кенг жамо-
атчиликка етказиш борасидаги ишларни жадаллаштириш 
партиянинг муҳим вазифалардан бири бўлиб қолади.

• Ватандошлар билан ҳамкорликни мустаҳкамлаймиз 
ва мигрантлар ҳуқуқларини таъминлаймиз

Хориждаги ватандошларимизни қўллаб-қувватлаб, 
уларнинг юртимиз тараққиётида фаол иштирок этишлари 
учун зарур шароитларни яратамиз.

Хориждаги ватандошларимиз орасида она тили, 
миллий маданият ва анъаналарни тарғиб этиш бўйича 
тизимли чоралар кўрилади.

Ташқи меҳнат миграцияси тизимини ислоҳ қилиб, 
хорижга ишлаш учун бораётган фуқароларимизни касбга 
ва чет тилларига ўқитиш кўламини кенгайтирамиз.

Хорижда ишлаб юрган юртдошларимиз учун, аввало, 
Ўзбекистонда ишлаб, муносиб иш ҳақи олишлари учун 
имконият яратамиз.

Мураккаб вазиятга тушиб қолган юртдошларимизга 
ҳуқуқий ва бошқа ёрдамлар кўрсатишни янада ошира-
миз.

Меҳнат мигрантлари ва уларнинг оила аъзоларига 
доимий ғамхўрлик қилиш ва ижтимоий суғурта тизими-
ни такомиллаштирамиз.

Хорижда даромадли меҳнат билан банд бўлиш истаги-
да бўлган ёшларимизга асосий миграция оқими бўлган мам-
лакатлар тилларини бепул ўрганиш учун шароит яратамиз.

Хорижга меҳнат қилиш учун чиқишда ҳужжатларни 
расмийлаштириш, суғурта, йўл ҳақи ва бошқа харажат-
лар учун кредит, субсидия ва грантлар ҳажмлари кенгай-
тирилади.

Ҳар бир ҳудудда фуқароларни хорижий тилларга ва 
талаб юқори бўлган касбларга бепул ўргатадиган мар-
казлар фаолияти йўлга қўйилади.

• Миллий хавфсизликни таъминлаш устувор мақсади-
миздир

Жаҳонда содир бўлаётган мураккаб жараёнлар  ша-
роитида бизнинг бош мақсадимиз – Ўзбекистоннинг дав-
лат мустақиллиги, сарҳадлари дахлсизлиги ва ҳудудий 
яхлитлигини янада мустаҳкамлашдан иборат бўлади.

Партиянинг бу йўналишдаги асосий мақсади – миллий 
хавфсизлик соҳасини ҳар томонлама қўллаб-қувватлаш, 
мамлакат мудофаа салоҳиятини юксалтириш бўлади.

Қуролли Кучларимизнинг қудрати, мудофаа қо-
билиятимиз ва ҳарбий салоҳиятимизни янада ошириш 
мақсадида миллий армиямизни 2030 йилга қадар энг за-
монавий қурол-аслаҳа ва ҳарбий техника билан таъмин-
лашни қўллаб-қувватлаймиз.

Қўшинларнинг жанговар руҳи ва салоҳиятини юксал-
тириш, ҳарбий хизматчиларни тайёрлаш, уларни ва ои-
ла аъзоларини ижтимоий-ҳуқуқий ҳимоя қилиш, ёшла-
римизни ватанпарварлик руҳида тарбиялаш борасида 
бош ланган ишлар жадал давом эттирилади.

Ёш авлодни Ватанга, мустақилликка муҳаббат ва 
садоқат руҳида тарбиялаш, миллий ва умуминсоний 
қад риятларга ҳурмат ғояси атрофида бирлаштириш бўй-
ича тизимли иш олиб борилади.

Партиямиз юқорида баён этилган мақсад ва вазифа-
ларни ўз олдига қўйиб, жамият ва давлат ҳаётининг барча 
соҳаларини эркинлаштириш мақсадида иш олиб борувчи 
етакчи сиёсий куч сифатида жонажон халқимизни бирла-
шишга, ягона Ватанда қудратли куч бўлишга чақиради!

Янги Ўзбекистон – инсон қадри улуғланадиган, ҳар 
бир фуқаро ўз салоҳиятини рўёбга чиқариши учун барча 
имкониятлар яратилган мамлакат бўлмоқда ва бўлмоғи ке-
рак! Халқимиз эртага эмас, узоқ келажакда эмас, айнан 
бугун ўз ҳаётида буни кўришни истайди.

Шу олий мақсад йўлида партиямиз Президентимиз 
бошчилигида, халқимиз билан бирга “Ўзбекистон – 2030” 
стратегиясини сўзсиз амалга ошириш, юртимизда эркин 
ва фаровон ҳаёт, инсон қадри эъзозланадиган янги дав-
лат, янги жамият барпо этишга қаратилган эзгу ишларни 
қатъий давом эттиради.

Бўлғуси сайловда партиямиз ва унинг номзодларига 
билдириладиган юксак ишончни оқлаш учун биз барча куч 
ва имкониятларимизни сафарбар этамиз.

Халқимиз ҳаётини янада фаровон қилишга қара-
тилган ушбу улуғ мақсадларни амалга ошириш фақат 
бизнинг қўлимиздан келади! Уларни фақат биз халқи-
миз билан биргаликда бажара оламиз!

БИРГАЛИКДА БИЗ КУЧМИЗ! 
БИРГАЛИКДА ҚУДРАТЛИМИЗ!
ЯНГИ ЎЗБЕКИСТОН ТАРАҚҚИЁТИ УЧУН БИРЛАШАЙЛИК! 
ВАЪДА ЭМАС НАТИЖА, ЭРТАГА ЭМАС, БУГУН!

ТАДБИРКОРЛАР ВА ИШБИЛАРМОНЛАР  
ҲАРАКАТИ – ЎЗБЕКИСТОН ЛИБЕРАЛ-ДЕМОКРАТИК 

ПАРТИЯСИНИНГ САЙЛОВОЛДИ ДАСТУРИ

ХАЙРЛИ ТАШАББУСЛАРДАН АҲОЛИ РОЗИ 
Мамлакатимизда кенг кўламли бунёдкорлик ишлари изчил давом этаётир. 

Замонавий иншоотлар, муҳташам иморатлар, таълим, тиббиёт масканлари, йўл 
ва кўприклар, сўлим боғу хиёбонлар барпо этилмоқда. 

Оддий мисол, Паркент туманидаги Зар-
кент қишлоғида жойлашган 47-оилавий поли-
клиника Истиқлол, Янгиобод, Қўрғон ва Дав-
латобод маҳаллаларининг 12 минг 854 нафар 
аҳолисига тиббий хизмат кўрсатиши кўзда 
тутилган эди. Лекин бу тиббиёт маскани анча 
эскириб, таъмирталаб ҳолатга келиб қолган-
ди. Аҳоли ва мутасаддилар маслаҳатлашиб, 
ушбу поликлиникани бугунги давр талабига 
мос кўринишга келтириш ташаббусини илгари 
сурдилар. Натижада Инвестицион дастур асо-
сида “Ягона буюртмачи хизмати” инжиниринг 
компанияси буюртмасига мувофиқ, “Меъмор 
Эрназар лойиҳа” масъулияти чекланган жа-
миятининг қурилиш лойиҳаси маъқулланиб, 
қурилиш таъмирлаш ишлари олиб борилди. 
Тиббиёт маскани тажрибали қурувчи Баҳрид-
дин Жалилов бошчилигидаги “Шамс лидер” 
МЧЖ  бунёдкорлари томонидан реконструк-
ция қилинди.

Шунингдек, бошқа ҳудудларда ҳам аҳо-
лининг талаб ва истаклари асосида “Open 
budjet” дастурига кўра кўплаб таъмир-
лаш, қурилиш ишлари жадал амалга оши-
риб келинмоқда. Хусусан, Чиноз туманидаги 
28-умумтаълим мактаби бундан 40 йил аввал 
бунёд этилган бўлиб, ўз-ўзидан дераза-ром, 
эшиклар, иссиқлик тизими, қўйингки, бутун 
иншоот эскириб яроқсиз ҳолатга келиб қол-
ганди. Бугунги кунда маҳаллий аҳоли ташаб-
буси билан ушбу ўқув масканини қайта таъ-
мирлаш учун “Очиқ бюджет” лойиҳасига кўра 
1 миллиард 300 миллион сўм маблағни қўл-
га киритди. Натижада айни пайтда “Aero star 
bulding” МЧЖ жамоаси қурилиш-таъмирлаш 
ишларини бошлаб юборган.

Бундан ташқари, Чирчиқ шаҳридаги 
26-мактабгача таълим ташкилоти ҳам “Ташаб-
бусли бюджет” лойиҳаси асосида замонавий 
қиёфага эга бўлди. Мазкур реконструкция 

ишларини 1 миллиард 250 миллион сўм эвази-
га Насрулло Ҳайдаров раҳбарлигидаги “Ша-
хина келажаги” МЧЖ қурувчилари сифатли 
қилиб бажариб беришди.

Юнусали ОЧИЛДИЕВ,
“ХХI asr” мухбири

Реклама ҳуқуқи асосида

Хизматлар лицензияланган.

Олий мартабали меҳмон Са-
марқанд шаҳрида тантанали кутиб 
олинди. Ташрифнинг барча учрашув ва 
музокаралари ҳам Ер юзининг сайқа-
ли, дея таърифланадиган мана шу қа-
димий шаҳарда бўлиб ўтди.

Одатда расмий мулоқот ва муҳо-
камалар ниҳоясига етгандан кейин 
маданий-маърифий тадбирларга ўти-
ларди. Бироқ бу сафар бошқача бўлди. 
Давлатимиз раҳбари ГФР Канцлерини 
жаҳонга машҳур Регистон майдонида 
қарши олди.

Қадимий юртимизнинг асосий 
тимсолларидан бири саналган, қудра-
тимизга шубҳа қилганлар келиб кўриши 
тавсия этилган бу майдон ЮНЕСКО-
нинг Бутунжаҳон мероси рўйхатига 
киритилган. Буюк меъморий мажмуа 
таркибига кирувчи Мирзо Улуғбек, 
Шердор ва Тиллакори мадрасалари 
ўзининг салобати билан барчада чуқур 
таассурот қолдириши табиий.

Олаф Шольц ҳам журналистлар 
учун дастлабки интервьюсидаёқ, ижти-
моий тармоқлар учун битган биринчи 
мулоҳазасидаёқ ҳайратини яширмади. 
Ушбу дурдонанинг қурилишига оид та-
рихий ҳикоялар, ечимлар ва безаклар-
нинг ўзига хос хусусиятлари, бу маскан 
билан боғлиқ муҳим воқеалар ва шахс-
лар, ўзбек халқининг маданий меро-
си ҳақидаги маълумотлар чиндан-да 
беқиёс таассурот уйғотгани унинг пор-
лаган нигоҳлари ва билдирган фикрла-
ридан яққол сезилди.

Икки етакчининг Регистон май-
донидаги суҳбати давомида жаҳон 
цивилизациясининг бешикларидан 
бири сифатида ҳақли равишда эъти-
роф этилган Самарқанд шаҳри бугун-
ги кунда ишбилармонлик ва сайёҳлик 
марказига айланиб бораётгани таъки-
дланди.

Очиғи, Германиядан ўрганади-
ган жиҳатларимиз оз эмас. Айниқса, 
сўнгги йилларда Европанинг энг ри-
вожланган давлати билан ўзаро ҳам-
корлик алоқаларимиз тобора кучайиб 
бормоқда.

Президент Шавкат Мирзиёев  
2023 йилнинг май ва сентябрь ойлари-
да икки марта расмий ташриф билан 
Германияда бўлиб, Федерал Президент 
Франк-Вальтер Штайнмайер, Канцлер 
Олаф Шольц билан учрашганди. Шу-
нингдек, довруқли немис компания-
лари раҳбарлари билан музокаралар 
ўтказиб, “Марказий Осиё – Германия” 
форматидаги биринчи саммитда ишти-
рок этганди.

Мутахассисларнинг эътироф эти-
шича, Европа Иттифоқидаги ишончли 
ҳамкор саналган ГФР билан боғлиқ 
муносабатларнинг асосий қисмини иш-
билармонликка кенг йўл очиш ва иқти-
содиётни ўзаро манфаатли шериклик 
негизида ривожлантириш масалала-
ри ташкил этади. Ҳамкорлик алоқала-
рининг мустаҳкамланиши натижаси-
да товар айирбошлаш ҳажми кейинги 
йилларда анча ошди. Германияга хиз-
матлар, тўқимачилик, озиқ-овқат ва 
бошқа маҳсулотлар экспорт қилинаёт-
ган бўлса, ўз навбатида, немис диёри-
дан механик асбоб-ускуналар, транс-
порт воситалари ва улар учун эҳтиёт 
қисмлар, фармацевтика ҳамда кимё 
маҳсулотлари ва хизматларини импорт 
қиляпмиз.

Маҳаллий ва хорижий таҳлилчи-
лар меҳнат миграцияси соҳасидаги 
алоқалар Германия билан ҳамкор-
ликнинг истиқболли йўналишига ай-

ланганини алоҳида таъкидлашмоқда. 
Шунингдек, соғлиқни сақлаш соҳа-
сида биргаликда амалга оширилаёт-
ган лойи ҳалар муҳим аҳамият касб 
этаётир. Экспертларнинг фикрича, 
Канцлер Олаф Шольцнинг “Марка-
зий Осиё – Германия” саммити олди-
дан Ўзбекистонга келганида ўзига хос 
маъно мужассам. Бу жиҳат немислар 
кенг кўламли ҳамкорликни янада ри-
вожлантиришга интилаётганидан, 
алоқаларни янги босқичга олиб чиқиш 
икки томон учун ҳам манфаатли эка-
нини эътироф этаётганидан далолат-
дир.

Самарқанд шаҳридаги Конгресс 
марказида Ўзбекистон Республикаси 
Президенти Шавкат Мирзиёев ва Гер-
мания Федерал Канцлери Олаф Шольц-
нинг тор доирада ва делегациялар ишти-
рокидаги музокаралари бўлиб ўтди.

Журналистлар диққат билан ку-
затган мулоқотлар давомида кўп 
қиррали Ўзбекистон – Германия му-
носабатларини янада кенгайтириш 
масалалари кўриб чиқилди. Ўтган йи-
ли Берлинда ўтказилган олий дара-
жадаги учрашувлар икки мамлакат 
ўртасидаги амалий ҳамкорликни риво-
жлантиришга жиддий туртки бергани, 
товар айирбошлаш ҳажми 1 миллиард 
евродан ошгани таъкидланди. Буни  
2023 йил бошидан буён Ўзбекистон 
иқтисодиётига Германия компанияла-
ри 800 миллион евролик сармоя йўнал-
тиргани ҳам исботлаб турибди.

Муҳокамалар давомида “KfW” 
банки ва Германия халқаро ҳамкор-
лик жамиятининг молиявий-техник кў-
мак лойиҳаларига юқори баҳо берил-
ди. Берлин шаҳридаги Янги музейда 
Ўзбекистон маданий мероси кўргаз-
масининг ўтказилиши маданий соҳада 
муҳим воқеа бўлгани, унга ярим милли-
ондан зиёд киши келгани, Самарқанд 
шаҳрида Ибн Сино ва Генрих Шиппер-
гес номидаги Тиббиёт фанлари олий 
мактаби очилгани ҳам мамнуният би-
лан қайд этилди.

Ташриф давомида меҳнат мигра-
цияси соҳасида шаффоф ва тизимли 
ҳамкорликни йўлга қўйишга қаратил-
ган битим имзолангани маълум қилин-
ди.

Масъул идоралар даражасида та-
лаб юқори бўлган ўзбекистонлик му-
тахассисларни тайёрлаш ва Германи-
яга юбориш бўйича “йўл харитаси”ни 
ишлаб чиқиш таклиф этилди.

Шавкат Мирзиёев Ўзбекистон 
ёшларининг немис тилига қизиқиши 
юқори эканини, бу тилни 300 мингга 
яқин йигит-қиз ўрганаётганини эъти-
роф этди. Яқинда андижонлик мактаб 
ўқувчиси Райёна Иброҳимова немис 
тили бўйича Жаҳон олимпиадасида 
ғолиб бўлгани бунга ёрқин мисолдир. 
Модомики, Германия томони мамла-
катимиз ҳудудларида тил ўрганиш ва 
ўқитувчилар тайёрлаш дастурларини 
кенгайтиришга кўмаклашишга тайёр-
лигини билдиргани ҳам бежиз эмас.

Ташриф доирасида икки давлат 
раҳбари қўшма Бошқарув кадрлари-
ни тайёрлаш мактабининг очилишига 
бағишланган маросимда ҳамда етакчи 
компания ва банклар вакиллари билан 
учрашуви ҳам Самарқанд шаҳрида ўт-
казилди.

– Учрашувимизни янги фор-
матда ташкил этдик, – деди Шавкат 
 Мирзиёев. – Ўзбекистон томонидан, 
асосан, сўнгги йилларда мустаҳкам 
оёққа туриб олган ва Германия биз-

несининг муносиб ҳамкори бўлган 
хусусий сектор вакиллари иштирок 
этмоқда.

Ўз навбатида, Германия Федерал 
Канцлери Олаф Шольц ҳам мамлакати-
миз билан кўп қиррали муносабатлар 
изчил ривожланаётганини юқори баҳо-
лаб, мавжуд шериклик алоқаларини 
мустаҳкамлаш муҳимлигини таъкидла-
ди. Германия ишбилармон доиралари 
вакилларини қўшма лойиҳалар ва та-
шаббусларни амалга оширишда дадил 
иштирок этишга чақирди.

Остона: “Марказий Осиё – Герма-
ния” саммити

Президентимизнинг куни кеча 
Остона шаҳрида ўтказган учрашув-
лари ҳам юқорида кўтарилган маса-
лаларнинг тадрижий давоми бўлгани 
шубҳасиз. Зеро, Қозоғистон пойтахти-
га ташриф дастурига мувофиқ, Шавкат 
Мирзиёев Марказий Осиё мамлакат-
лари етакчилари ҳамда Германиянинг 
илғор компания ва банклари раҳбар-
ларининг учрашувида бевосита ишти-
рок этди. Тадбирда Германия Федерал 
Канцлери Олаф Шольц, Қозоғистон 
Республикаси Президенти Қасим-Жо-
март Тоқаев, Қирғиз Республикаси 
Президенти Садир Жапаров, Тожикис-
тон Республикаси Президенти Эмо-
мали Раҳмон ва Туркманистон Прези-
денти Сердар Бердимуҳамедов ҳам 
қатнашди.

Саммит иштирокчиларини самимий 
қутлар экан, давлатимиз раҳбари Са-
марқанд шаҳрида Германия ишбилар-
монлари билан бўлиб ўтган самарали уч-
рашувнинг муваффақиятини мамнуният 
билан қайд этди. Музокаралар натижа-
лари мамлакатларимиз тадбиркорлари-
да ўзаро ҳамкорликни чуқурлаштириш, 
немис тажрибаси ва инновацион техно-
логик ечимлари асосида қўшма лойиҳа-
ларни амалга оширишга бўлган қизиқи-
ши ортиб бораётганини кўрсатди.

Алоҳида таъкидлаш жоизки, Мар-
казий Осиё минтақаси бугунги кун-
да барқарор иқтисодий ривожланиш 
суръатларини намоён этаётир. Бун-
да давлатлар ўртасидаги чегаралар-
нинг очилгани, минтақа ичидаги товар 
айирбошлаш, инвестициялар, юк та-
шиш ҳажми, сайёҳлар борди-келдиси 
кўпайиши учун зарур шарт-шароитлар 
яратилгани муҳим аҳамият касб этди.

Саммитда ўзаро манфаатли му-
лоқот учун доимий майдон – “Марка-
зий Осиё ва Германия” Инвесторлар ва 
тадбиркорлар кенгашини таъсис этиш 
ҳамда унинг биринчи учрашувини кел-
гуси йил баҳорида Тошкент инвестиция 
форуми доирасида ўтказиш ташаббуси 
илгари сурилди.

Ҳозирги вақтда минтақадаги ҳам-
корлар билан қўшма инвестиция фонд-
лари ва компаниялари кўмагида мах-
сус иқтисодий зоналар ва индустриал 
“хаблар” ташкил этилмоқда, саноат, 
“яшил” энергетика, қишлоқ хўжалиги-
да йирик лойиҳалар амалга оширил-
моқда, инфратузилма модернизация 
қилинмоқда. Бундай лойиҳаларни қўл-
лаб-қувватлаш мақсадида хорижий 
мамлакатларнинг етакчи муҳандислик 
марказлари, инвестиция ва саноат кор-
хоналари фаол жалб этилмоқда.

Давлатимиз раҳбари Германия 
компанияларини минтақавий коопе-
рация лойиҳаларини ўзаро манфаат-
ли шартларда амалга оширишда  фаол 
иштирок этишга чақирди.

Ўз мухбиримиз

ЎЗБЕКИСТОН-ГЕРМАНИЯ:ЎЗБЕКИСТОН-ГЕРМАНИЯ:

ЎЗАРО МАНФААТЛИ 
ШЕРИКЛИКНИНГ ЯНГИ БОСҚИЧИ

Бошланиши 1-саҳифада.

Бошланиши 1-саҳифада.

Эслайлик, бундан тўрт йил олдин, яъни  
2020 йилда давлат раҳбари томонидан Ўзбекистонда 
камбағаллик муаммоси расман тан олиниб, бу маса-
лани босқичма-босқич ҳал этиш ижтимоий сиёсатда 
алоҳида ўрин эгаллади. Ва камбағалликни қисқарти-
риш бўйича манзилли қўллаб-қувватлаш мақсадида 
маълумотлар базаси шакллантира бошланган эди. 
Ўшанда 7,5 миллион ёки 23 фоиз аҳолининг даро-
мади камбағаллик чегарасига етмасди. Жуда қисқа 
муддат ичида юртимизда ушбу муаммони ҳал этиш-
нинг мутлақо янги ва ўзига хос тизими яратилди. На-
тижада ўтган йиллар мобайнида 3,5 миллион юртдо-
шимизни даромадли қилиш орқали ўтган 2023 йил 
якуни билан камбағаллик даражаси 11 фоизга туш-
ганлиги қайд этилди. Яъни ижтимоий ҳимоя қамро-
ви 4,5 карра кенгайтирилиб, бу соҳага ўтган йили  
12,3 триллион сўм йўналтирилди, пенсия ва нафақа-
лар миқдори ҳам 1,5 баравар кўпайтирилди.

“Янги Ўзбекистон – ижтимоий давлат” тамойи-
лининг янги таҳрирдаги Конституциямизда асосий 
норма сифатида мустаҳкамланиши, биринчи навбат-
да инсон қадрини улуғлаш, айниқса, эртамиз эгалари 
бўлган  ёш авлод вакиллари тақдирига қайғуриш эз-
гу мақсадларимиздан биридир. Асосийси, ижтимоий 
давлатда барқарор ривожланишнинг ягона принци-
пи, бу, аввало,  ижтимоий ҳимояга муҳтож аҳоли қат-
ламини қўллаб-қувватлаш, камбағаллик ва ишсизлик 
даражасини қисқартириш, ёшлар ва аёллар тадбир-
корлигига кўмаклашиш, жамиятда табақаланишга 
қарши курашишдан иборат бўлган долзарб вазифа-
лар саналади. 

Ўз навбатида Ўзбекистон Либерал-демократик 
партияси аъзолари, электоратимиз вакиллари рес-
публикамизда камбағалликни тобора камайтириш, 
аҳоли ўртасида тадбиркорликка рағбат уйғотиш, 
ёшларни  даромадли касб-ҳунарга тайёрлаш ва иш 
ўринларини кўпайтириш билан боғлиқ амалий ишлар-
ни бажариш бўйича ҳам истиқболли лойиҳаларни ҳа-
ётга кенг татбиқ этишда фаоллик кўрсатишяпти. Од-
дий мисол, бугунги кунда “Ёшлар дафтари”, “Аёллар 
дафтари”, “Темир дафтар” каби тизимлар ўз сама-
расини бераётганини алоҳида эътироф этиш зарур. 
Чунки аҳолининг ижтимоий ҳимояга муҳтож қатла-
ми билан бу каби ҳаётий тизимлар асосида ишлашга 
киришилгач, кўряпмизки, минг-минглаб юртдошла-
римиз нафақат ўз оиласи, рўзғори тўкинлигини таъ-
минлашга киришибгина қолишмади, аксинча, ўзлари 
турли тармоқлар бўйича кичик ва ўрта бизнесга оид 
тадбиркорлик субъектларини очиб, бевосита иш бе-
рувчиларга айланишди қолишди. Бу ҳам давлатимиз 
тараққиёти учун улкан имконият майдонидир. Бугун 
шуни қувонч билан айтиш мумкинки, Ўзбекистонда 
тадбиркорлар синфи шаклланди ва жуда шиддат би-
лан ривожланмоқда. Демак, бу катта қатлам жамия-
тимиз тараққиётининг ўзига хос драйверига айланди. 
Бунинг яққол исботи сифатида яқиндагина Прези-
дентимизнинг Нукус шаҳрида Тадбиркорлар куни 
муносабати билан ўтказилган тарихий мулоқотини 
эслаш кифоя.

Яна мақоламиз муқаддимасидаги камбағаллик-
ни қисқартириш ишларини кейинги сифат босқичига 
олиб чиқиш масалаларига бағишланган видеоселек-
торга қайтамиз: давлатимиз раҳбари таъкидлага-
нидек, камбағалликни фақат пул тарқатиш, нафақа 
тўлаш билан ҳал қилиб бўлмайди. Табиийки, кам-
бағалликни қисқартиришнинг энг асосий механизми, 
бу аҳолини яхши даромадли иш билан таъминлаш-
дир. Қолаверса, эҳтиёжманд оила аъзоларини ўқи-
тиш, бирор касбга ўргатиш ва тайинли иш билан таъ-
минлаш лозим.

Ҳаётий мисоллар буни тасдиқлайди, яъни, ким-
дир ўқиб-ўрганиб, изланиб, ўзининг ҳалол меҳнати 
билан элда обрў-эътибор топса, бошқа бировнинг 
бунга имконияти етмайди. Ўқий олмаган, бирор касб-
нинг бошини тутмаганлиги боис иш топиши қийин ке-
чади. Оқибатда кундалик юмушларни бажариб, ти-
рикчилигини ўтказади ёки охири маҳаллага бориб 
кўмак сўрайди. Бу ҳам аслида муаммога ечим эмас. 
Кўряпмизки, қатор ҳудудларда бугунги кунда ҳовли-
сидаги бир парча томорқасида ишлаб, ўз оиласи ва 
бошқа қўни-қўшниларига ёрдам бераётган  юртдош-
ларимиз сафи кенгайиб бораётгани қувонарли ҳол-
дир.

Видеоселекторда юртбошимиз томонидан бир 
йил давомида 50 минг гектар ер 100 мингта камбағал 

оилага бўлиб берилиши айтиб ўтилди. Бу ерларда 
“компания – кооператив – деҳқон хўжалиги” тамойи-
ли асосида деҳқончилик ва боғдорчилик ташкил эти-
лиши белгиланмоқда. Бунда ердан уч хил даромад 
олинадиган янги тизим яратилади. Биринчиси, қи-
шлоқ хўжалиги маҳсулоти етиштирувчи ва экспорт 
қилувчи катта компания камбағал оилалардан ерни 
иккиламчи ижарага олади ёки ер эгалари улушдор 
сифатида кооперацияга бирлашиб, компаниялардан 
буюртма олади ва топилган даромад улар ўртасида 
тақсимланади. Ҳар икки ҳолатда ҳам аҳоли ушбу ер-
да ўзи маҳсулот етиштириб, бунинг учун ойлик олади.

Камбағал оила ўзига берилган ердан янада са-
марали фойдаланиб, ойлик олиш билан бирга, ижара 
ёки дивиденддан даромад кўради. Ушбу тизим орқа-
ли камида 200 минг аҳолини банд қилиш вазифаси 
юклатилмоқда. Бундай тизимли ва изчил режалар, 
албатта, ўз самарасини беришига шубҳа йўқ. Чунки 
ерга муҳтож оилалар юртимизда кам эмас ва улар ўз 
ихтиёрига ажратилган жойдан оқилона фойдаланса, 
яратилаётган имтиёзни даромадга айлантира олса, 
оилалар обод бўлади, бозорлар тўкин бўлади.

Узоққа бормайлик, ҳозирги кунда 3-5 миллион 
сўмгача ойлик бераман, деб турган корхоналарда 
250 мингга яқин бўш иш ўринлари бор экан. Лекин, 
йиғилишда айтиб ўтилганидек, камбағал оилалар-
дан 35 фоизининг ишга лаёқатли аъзоларида билим 
ва кўникма камлиги қатор муаммоларни келтириб 
чиқармоқда. Бундан кўринадики, иш бору, меҳнат қи-
лишга лаёқат йўқ. Яна бир ачинарли жиҳати, кадрлар 
малакаси, уқуви талаб даражасида эмаслигидир. 

Қайд этилганидек, эндиликда ишсиз ва камбағал 
кишилар бирор касб-ҳунарга ўқитилади. Шунингдек, 
бу жараёнда номига сертификат олиш билан чеклан-
маслиги, машғулотлар аниқ график асосида ўткази-
либ, астойдил равишда касб ўргатилиши керак. Ана 
шундагина кўзланган мақсад-муддаога эришилади.

Жамиятимизда кўпчиликни ўйлантираётган жид-
дий масалалардан яна бири, бола парвариши билан 
банд, лекин меҳнат қилишга хоҳиши бўлган аёллар-
нинг 43 фоизи ишга бора олмаётганидир. Масалан, 
камбағал оилаларнинг 83 фоизида катта-катта то-
морқалар мавжуд. Лекин уларнинг 62 фоизида – сув, 
48 фоизида – электр муаммоси бор. Яна 50 фоизи 
марказлардаги бозорларга боришда қийналаётгани 
ҳам мазкур йиғилишда кўрсатиб ўтилди.

Президентимиз томонидан бирма-бир санаб 
ўтилган бу каби муаммолар мамлакатда ишсизлик 
ва камбағаллик даражасининг кўтарилишига сабаб 
бўлаётгани сир эмас. Демак, бу борада қатъий ра-
вишда амалий чора-тадбирлар кўриш вақти етди. 

Шунингдек, давлатимиз раҳбари туман ҳокимла-
ри, сектор раҳбарлари камбағал оилалар хонадони-
га кириб, ўша жойдаги шарт-шароитларни ўз кўзлари 
билан кўриб, хулоса чиқарсаларгина аниқ натижалар 
бўлиши мумкинлигини таъкидлар экан, “Одамларга 
қанча ёрдам бермайлик, маҳаллалар шароитини ях-
шиламасак, камбағаллик қисқармайди”,  деди.

Йиғилишда урғу берилганидек, камбағалликни 
қисқартириш борасида ҳали олдимизда янада жид-
дий ва долзарб вазифалар турибди. Шу жиҳатдан 
олиб қаралганда, бу соҳадаги саъй-ҳаракатларни 
кучайтириш учун “Камбағалликдан фаровонлик са-
ри” дастури тайёрланаётгани маълум қилинди. Ун-
да еттита имконият ва масъулият тамойили асосида 
Ўзбекистоннинг навбатдаги янги ёндашувлари бел-
гилаб берилади. Энг муҳими, Президентимиз алоҳи-
да тўхталиб ўтганидек, мамлакат миқёсида кам-
бағалликни қисқартириш умуммиллий ҳаракатга 
айланади.

Бу – ҳар биримиз, шу юртнинг фарзандиман де-
ган фуқаро борки, камбағалликни қисқартиришга ўз 
ҳиссасини қўшмоғи шарт. Бир сўз билан айтганда, 
ана шундай савобли ҳаракатларимиз билан барча-
миз ҳақиқий ватанпарварлик намунасини кўрсата-
миз.

O‘zLiDeP  фаоллари ҳам камбағаллик кўлами-
ни икки карра камайтириш, аҳолини тадбиркорлик-
ка жалб қилишнинг маҳаллабай дастурларини ишлаб 
чиқишни келгуси беш йилликдаги устувор вазифаси, 
этиб белгилаган. Шу боис давлатимиз раҳбарининг 
бу борада белгиланган вазифаларини тўла-тўкис 
қўллаб-қувватлаймиз. Хайрли ва эзгу вазифаларни 
амалга оширишда партиямиз доимо фаол ва ташаб-
бускор бўлади.

УМУММИЛЛИЙ 
ҲАРАКАТ 

ОРҚАЛИ КАМБАҒАЛЛИК 
ҚИСҚАРТИРИЛАДИ

НАШР КЎРСАТКИЧИ: 406

Навбатчи муҳаррир:Навбатчи муҳаррир:
Абдулла ЧИМИРЗАЕВАбдулла ЧИМИРЗАЕВ

MUASSIS: MUASSIS: TADBIRKORLAR VA ISHBILARMONLAR HARAKATI – TADBIRKORLAR VA ISHBILARMONLAR HARAKATI – 
O‘ZBEKISTON LIBERAL-DEMOKRATIK PARTIYASIO‘ZBEKISTON LIBERAL-DEMOKRATIK PARTIYASI

1 2 3 4 5 6Таҳрир ҳайъати:Таҳрир ҳайъати:
ТелефонларТелефонлар::  
қабулхона –  қабулхона –  
71 215-63-80  71 215-63-80  
(тел./факс).(тел./факс).

Обуна ва реклама  Обуна ва реклама  
бўлими –  бўлими –  

71 255-68-50.71 255-68-50.

“XXI asr” ижтимоий-сиёсий газетаси  “XXI asr” ижтимоий-сиёсий газетаси  
Ўзбекистон Матбуот ва ахборот  Ўзбекистон Матбуот ва ахборот  

агентлиги (ҳозирги Ўзбекистон Республикаси  агентлиги (ҳозирги Ўзбекистон Республикаси  
Президенти Администрацияси ҳузуридаги Ахборот ва Президенти Администрацияси ҳузуридаги Ахборот ва 
оммавий коммуникациялар агентлиги)да 2011 йил  оммавий коммуникациялар агентлиги)да 2011 йил  
14 июнда 0009-рақам билан рўйхатдан ўтказилган.14 июнда 0009-рақам билан рўйхатдан ўтказилган.

“Шарқ” нашриёт-матбаа акциядорлик  “Шарқ” нашриёт-матбаа акциядорлик  
компанияси босмахонасида чоп этилди.компанияси босмахонасида чоп этилди.

Корхона манзили: Корхона манзили: 
Тошкент шаҳри Буюк Турон кўчаси 41-уй.Тошкент шаҳри Буюк Турон кўчаси 41-уй.

Газета офсет усулида, А-2 форматида  Газета офсет усулида, А-2 форматида  
босилди. Ҳажми – 3 босма табоқ. босилди. Ҳажми – 3 босма табоқ. 

Буюртма рақами: Г – 945 Буюртма рақами: Г – 945 
Адади: 15227Адади: 15227

Баҳоси келишилган нархда.Баҳоси келишилган нархда.
Топширилди – 18:20Топширилди – 18:20

Саҳифаловчи:  Саҳифаловчи:  
Маъруфжон РаҳмоновМаъруфжон Раҳмонов

Таҳририятга келган қўлёзмалар тақриз  Таҳририятга келган қўлёзмалар тақриз  
қилинмайди ва муаллифларга  қилинмайди ва муаллифларга  

қайтарилмайди.қайтарилмайди.

© “XXI asr”дан олинган маълумотларга манба  © “XXI asr”дан олинган маълумотларга манба  
сифатида газета номи кўрсатилиши шарт. сифатида газета номи кўрсатилиши шарт. 

Муаллифлар фикри таҳририят нуқтаи  Муаллифлар фикри таҳририят нуқтаи  
назаридан фарқ қилиши мумкин.назаридан фарқ қилиши мумкин.

Таҳририят манзили: Таҳририят манзили: 
Тошкент шаҳри  Тошкент шаҳри  

Нукус кўчаси 73Нукус кўчаси 73АА-уй.-уй.

электрон почта:электрон почта:
xxi_asr@umail.uzxxi_asr@umail.uz
xxi_asr@mail.ruxxi_asr@mail.ruБош муҳаррир Бош муҳаррир 

Норқобил ЖАЛИЛОВ Норқобил ЖАЛИЛОВ 

Актам ХАИТОВАктам ХАИТОВ
Бахтиёр ЯКУБОВБахтиёр ЯКУБОВ

Мавлуда ХЎЖАЕВАМавлуда ХЎЖАЕВА

Дилшод ШОУМАРОВДилшод ШОУМАРОВ
Сирожиддин САЙЙИДСирожиддин САЙЙИД  
Акшагул ТУЛЕГЕНОВААкшагул ТУЛЕГЕНОВА

Нодир ЖУМАЕВНодир ЖУМАЕВ
Шуҳрат АСЛОНОВШуҳрат АСЛОНОВ

ТЕНГЛАР ИЧРА 
ТЕНГ БЎЛИБ...

МУРУВВАТ

ЎЗБЕКИСТОН КЎЗИ ОЖИЗЛАР ЖАМИЯТИ ҚАЛБ КЎЗИ ОЧИҚ ИНСОНЛАРНИ 
ҲАР ЖАБҲАДА МУВАФФАҚИЯТ ҚОЗОНИШГА РАҒБАТ УЙҒОТМОҚДА

Жамиятимизда кўзи ожиз, 
ногиронлиги мавжуд шахсларга 
нисбатан тез-тез имконияти чеклан-
ган, деган иборани қўлланишига 
гувоҳ бўламиз. Аммо дунёнинг аксар 
давлатларида бу сўз ишлатилмай-
ди. Боиси, бу дегани бир жиҳатдан 
ногиронлиги бўлган фуқароларни 
камситишга менгзалади. Бугун  
Ўзбекистон ҳам, кўзи ожиз, ҳар 
қандай ногиронлиги бўлган шахс-
ларнинг тенглар ичида тенг бўлиб 
яшаши, ишлаши ва ижод қилиши 
учун фаол ҳаракат қилаётган дав-
латлардан бири саналади.

Хусусан, сўнгги йилларда но-
гиронлиги бўлган шахслар ижтимо-
ий ҳимояси учун: Ўзбекистон Рес-
публикаси Президентининг 2017 
йил 1 августдаги “Ногиронларни 
давлат томонидан қўллаб-қув-
ватлаш тизимини янада такомил-
лаштириш чора-тадбирлари тўғри-
сида”ги фармойиши, 2017 йил  
1 декабрдаги “Ногиронлиги бўлган 
шахсларни давлат томонидан қўл-
лаб-қувватлаш тизимини тубдан та-
комиллаштириш чора-тадбирлари 
тўғрисида”ги фармони, 2020 йил 
15 октябрдаги “Ногиронлиги бўл-
ган шахсларнинг ҳуқуқлари тўғри-
сида”ги ҳамда 2021 йил 7 июндаги 
“Ногиронлар ҳуқуқлари тўғрисида-
ги конвенцияни ратификация қи-
лиш ҳақида”ги қонунлари қабул қи-
линди.

Шунингдек, 2024 йил 20 фев-
ралда “Ижтимоий ҳимоя соҳасида-
ги устувор вазифалар муҳокамаси” 
юзасидан ўтказилган видеоселек-
тор соҳада туб ислоҳотлар учун за-
мин яратди. 

Давлат раҳбарининг жорий 
йил 8-9 апрель кунлари Жиззах ви-
лоятига ташрифи чоғида Ўзбекис-
тон кўзи ожизлар жамияти тизи-
мидаги корхоналарнинг бўш турган 
биноларидан самарали фойдала-
нишни ташкил этиш юзасидан бер-
ган топшириғи жамиятнинг маҳал-
лий бўлинмалари фаолиятини 
янада кенгайтириш ва замонавий 
қиёфа касб эттирилишига хизмат 
қилди дейиш мумкин. Олий Маж-
лис ҳузуридаги жамоат фонди то-
монидан Ўзбекистон кўзи ожизлар 
жамияти учун 2024 йилда 1 мил-
лиард 702 миллион сўм маблағ 
ажратилди. Натижада жамиятнинг 
марказий бошқарув фаолияти, қо-
лаверса, 198 та маҳаллий бўлин-
масида 2-3 та штат бирлиги ва  
14 та ҳудудий бўлимларда 6-8 штат 
бирликлари тасдиқланиб, субсидия 
ҳисобидан ойлик маош билан таъ-
минланди. 

Таъкидлаш жоизки, жорий 
йилнинг 26 августида Президенти-
миз томонидан  имзоланган “Фуқа-
ролик жамияти институтларини 
давлат томонидан қўллаб-қувват-
лаш тизимини янада такомил-
лаштириш чора-тадбирлари тўғри-
сида”ги фармонда ҳам бу борада 
қатор вазифалар белгилаб берил-
ди. Биз бундан ғоят мамнун бўлдик.

Асосийси, бу жамият юрти-
миздаги кўзи ожиз инсонларни 
нафақат моддий, балки маъна-
вий-маърифий жабҳада ҳам фаол 
қўллаб-қувватлаб келмоқда. Ма-
салан, “Ораста қизлар”, “Энг яхши 
китобхон”, “Брайль саводхонлиги” 
каби кўрик-танловларнинг мунта-
зам ташкил этилиб, янгидан-янги 
иқтидорларни кашф этилиши ай-
нан мана шу жонбозликнинг ёрқин 
далилидир.

Ҳозирда Ижтимоий ҳимоя 
миллий агентлиги билан ҳамкор-
ликда кучли фуқаролик жамияти-
ни қуриш, ногиронлар ҳақ-ҳуқуқ 

ва эркинликлари ҳимоясини таъ-
минлаш борасида қатор хайрли 
ишлар амалга оширилаётганини 
ҳам алоҳида таъкидлаш лозим.

Ҳудудларда Кўзи ожиз-
лар жамиятининг жорий йилнинг 
апрель-июнь ойларида Қорақал-
поғистон Республикаси, вилоятлар 
ва Тошкент шаҳар бўлимларининг 
навбатдаги ҳисобот-сайлов кон-
ференциялари бўлиб ўтган эди. 
Уларда 8 та масала доирасида де-
легатлар томонидан ҳудудий бў-
лимнинг сўнгги 5 йилликдаги ялпи 
фаолияти, жамият уставига ўзгар-
тириш ва қўшимчалар киритиш 
юзасидан тайёрланган ахборот ва 
лойиҳалари муҳокама қилинди. Шу 
билан бирга келгуси муддат учун 
бошқарув органи, назорат-тафтиш 
комиссияси ҳамда навбатдаги қу-
рултой делегатлигига сайловлар 
амалга оширилди. Тадбирда эҳти-
ёжманд иштирокчиларнинг турар 
жой, озиқ-овқат, транспорт хара-
жатларига доир эҳтиёжлари қон-
дирилди.

Бундан ташқари, Бутунжаҳон 
кўзи ожизлар жамиятлари ўрта-
сида ижтимоий алоқаларни шакл-
лантириш, мамлакатларда но-
гиронлиги бўлган шахслар учун 
яратилган шароитларни атрофли-
ча ўрганиш ва бу соҳада амалга 
оширилаётган ижобий тажриба-
лар билан ўртоқлашиш мақсадида 
юртимизга шу йилнинг ёз ойлари-
да Туркия кўзи ожизлар федера-
цияси президенти Меҳмет Эмин 
Демирчи ҳамда Туркиядаги бош-
ланғич ташкилот раҳбарларидан 
иборат делегация ташриф бую-
риб, дастлаб Самарқанд шаҳри-
даги “Инсон” ижтимоий хизмат-
лар маркази ҳамда 59-сонли 
“Нурли маскан” кўзи ожиз бола-
лар мактаб-интернати фаолия-
ти билан танишишди. Меҳмонлар 
Ўзбекистон кўзи ожизлар жами-
яти Марказий Бошқаруви раиси 
Эргаш Норпўлатов ҳамроҳлигида 
пойтахтимиздаги “Dizayn-Print” 
ва “Cho‘tka” масъулияти чеклан-
ган жамияти Ўқув-ишлаб чиқариш 
корхоналари ҳамда “Тika” Туркия–
Ўзбекистон қўшма корхонасида 
бўлишиб, кўзи ожиз ишчи-ходим-
лар билан очиқ давра суҳбати қу-
ришди. Тадбир якунида икки то-
монлама меморандум имзоланиб, 
қатор манфаатли ҳамкорлик ларга 
эришилди.

Қайд этиш жоизки, дунё 
талаб лари доирасида бугун мамла-
катимизда кўзи ожиз инсонларнинг 
кутубхоналари замонавий смарт 
шаклга ўтказилиб, киши эшикдан 
кириши билан уларнинг юриш-ту-
риши учун қулай, овозли йўнал-
тиргичлар, хоналар билан овозли 
таништириш ҳамда кутубхона ката-
логининг овозли тизими амалиётга 
жорий этилган. Қолаверса, кутуб-
хоналар қошида китобхонлар учун 
махсус лингафон хоналар, тил ўр-

ганиш, касбга йўналтириш, Брайль 
алифбосига ўргатиш курслари ҳам 
босқичма-босқич амалиётга жорий 
этилиб келинмоқда.

Албатта, бу каби ғамхўрлик-
лар бесамар кетгани йўқ. Бугунги 
кунда кўриш қобилияти чекланган 
ёшлар орасида IT соҳасини му-
каммал ўрганиб,  “Мухлиса” овоз-
ли синтезатори, “Brayl keybord” 
каби қатор овозли дастурлар, 
лойиҳалар ва иловалар яратил-
моқда.

Яна бир қувончли тарихий 
янгилик шуки, Франция пойтахти 
Париж шаҳрида ўтказилган Пара-
лимпия ўйинларида узунликка сак-
рашда 5,22 метр натижа қайд этиб, 
салкам 30 йил олдинги паралимпия 
рекордини янгилаган ва терма жа-
моамизга илк олтин медални олиб 
берган енгил атлетикачи қизимиз 
Асила Мирзаёрова ҳам Ўзбекистон 
кўзи ожизлар жамиятининг фахрли 
аъзоларидан бири. 

Эътиборли жиҳати, давлати-
миз томонидан кўзи ожиз инсон-
ларга кўрсатилаётган кўмак ва 
ғамхўрлик ҳар бир жабҳада ўз са-
марасини бермоқда.

Шунинг учун ҳам маҳаллий 
тадбиркорлардан ташқари хориж-
лик ҳамкорлар ҳам жамият билан 
бир қатор фойдали шартномалар 
имзолаб, изчил фаолият кўрса-
тиб келишяпти. Жумладан, Хитой 
Халқ Республикасининг Шанхай 
шаҳрида жойлашган йирик ва ки-
чик ишлаб чиқариш заводлари учун 
мўлжалланган техник ускуналар 
тайёрлайдиган “AMC INDUSTRIAL 
DEVELOPMENT COMPANY 
LIMITED” компанияси раҳбари Tang 
Jian Ўзбекистон кўзи ожизлар жа-
мияти таркибидаги корхоналар 
билан шартнома тузиб, минглаб 
кўриш қобилияти чекланган ин-
сонлар бандлигини таъминлашдек 
хайрли ишнинг ташаббускори бўли-
ши ана шу оқилона ҳамкорликнинг 
натижасидир. Қисман инвестиция 
ҳисобига ушбу ҳамкорлик доираси-
да Қўқон ва Андижон шаҳарларида 
“Dizayn-Print” Ўқув-ишлаб чиқариш 
корхоналари янги иш ўринлари би-
лан бойиши мумкин. 

Яқинда Ўзбекистон кўзи ожиз-
лар жамиятининг қурултойи бўлиб 
ўтиши кутилмоқда. Унда Россия 
федерацияси ва Марказий Осиё 
давлатларининг Кўзи ожизлар жа-
мияти вакилларидан иборат де-
легациялар иштирок этиши режа-
лаштирилган.

Ўз навбатида биз ҳам кўриш 
қобилиятида нуқсони бор ёки но-
гиронлиги бўлган фуқароларни ҳар 
томонлама қўллаб-қувватлаб кела-
ётган саховатпеша халқимизга са-
мимий миннатдорлигимизни изҳор 
этамиз.

Турдиали НОРМАТОВ,
Ўзбекистон кўзи ожизлар  

жамияти Ахборот хизмати раҳбари

Неча кундирки, Ҳожиакбар ака 
билан боғлиқ уч-тўрт воқеа мени ти-
нимсиз таъқиб этяпти. Билмайман, 
нега? Хотираларга кўчган воқеалар 
орасидан унинг изтиробга тўла кўз-
лари, нурли қиёфаси хаёл тўлқинла-
рида тез-тез қалқиб чиқяпти... Агар 
ёзганларимда жиндай пафос сезсан-
гиз, мени кечиринг, жиндай шафқат 
қилинг.

***
...Ўтган аср саксонинчи йилла-

рининг ўрталари. Ҳамза театрида 
бош режиссёр Баҳодир Йўлдошев 
кетгани туфайли талатўплар авжида, 
гуруҳбоз лик кучайган. Раъно Абдул-
лаева ҳокимиятидан бебош актриса 
Дилором Каримовани партиядан ўчи-
риш учун буйруқ келади. Партия маж-
лиси чақирилиб, бир неча банддан 
иборат айблар қўйилади. Котиб ҳук-
мига розилар бирин-кетин жўр бўлиб 
қўл кўтарадилар, “Қаршилар борми?” 
деган саволга фақат битта одам “Мен 
қаршиман!” деб баланд овозда бу ом-
мавий томошага эътирозини билдира-
ди. У – Ҳожиакбар ака эди!

Бу воқеани эслаяпману, қайси-
дир ижодкорнинг сазойи этилганида 
ёки қаерлардадир кимдир ноҳақ тош-
бўрон этилаётганида кўзимизни лўқ 
қилганча томошабин ролини қай да-
ражада адо этдик, деб ўз-ўзимга са-
вол бераман... 

***
...Ўтган асрнинг саксонинчи йил-

лар адоғи. Ҳожиакбар Нурматовнинг 
ҳужжатлари “Хизмат кўрсатган ар-
тист” унвони учун Марказий комитет-
га юборилиши керак. Ўшанда актёр 

“Мен Риммадан олдин унвон олол-
майман”, деб айтган экан. Шу воқеа-
ни актёрнинг ўзларига эслатганимда 
у киши “Чунки Римма опам театрга 
мендан олдин келиб, анча-мунча рол-
ларни ўйнаган эдилар, дубляжда ҳам 
мендан кўпроқ иш қилишга улгурган-
дилар, фақат “айб”лари бош режис-
сёрнинг хотини эдилар, шунинг учун 
папкалари қолиб кетар эди. Чиндан 
ҳам, ўшанда Римма Аҳмедова мендан 
кўра ҳақли эди”, деб жавоб берган-
ди...

Йигирма йил олдин бу гаплар-
ни табиий қабул қилганман, худди 
шундай бўлиши керакдек тушунган-
ман. Лекин бугун ҳайрон ақлим би-
лан ўйлайман, ҳайратланаман... Чунки 
нафслар ичида енгишнинг энг мушку-
ли шуҳратга, эътиборга, эътирофга 
бўлган ташналик экан. Таомга, ҳирсга 
ойлаб рўза тутган кимса оний шуҳрат 
шавқига мағлуб бўлиши ҳеч гап эмас. 
Не-не халқ шоирларини, ёзувчилари-
ни кўрдим, ўзгага ярашиб турган ўзга 
либосни ўзлариники қилиб олдилар. 
Меҳнати сингмаган нарсани меники 
деб даъво қилдилар... Ҳа, номни ўй-
ладилар-у, шаънни ўйламадилар. Ша-
рафсизликни шараф деб билдилар. 

***
Ҳожиакбар ака айтиб қолдилар: 

“Мен тантанали юбилей ўтказишдан 
қўрқаман. Тасаввур қилинг-а, саҳнада 
терлаб-пишиб ўтирибман. Нотиқлар-
дан бири “Ҳожиакбар мард одам, ви-
ждонли одам, ҳалол инсон”, деб алқа-
япти. Лекин залда ўтирган қоракўзлар 
ичида менинг қаердадир тубан тушга-
нимга, ёлғон гапирганимга гувоҳ бўл-
ганлар бор. Ўша ўткир нигоҳлардан 
ҳаё қиламан”.

Қаердадир мўминнинг нигоҳи-
дан қўрқ, деган ўгитни ўқиб қолган-
дим. Бу ҳикматни басират кўзи очиқ 
одамдан, кўнгли кўзга айланган одам-
дан уял, деб тушунганман. Демак, ким 
ҳақдадир ёзаётганингда ё гапираётга-
нингда таърифу тавсифлардан имкон 
қадар тийил. “Қаҳрамон”ингни сен-
дан-да яхшироқ танийдиган КИМдир 
бор... Ўшандагина сўзинг ҳам, ўзинг 
ҳам бурдингни йўқотмайсан.

***
Ҳожиакбар Нурматовнинг суҳ-

батини ўқиган журналист Камол ака 
шундай деган эди: “Чинданам бу ак-
тёр бошқача экан-ей. Бошқаларга ўх-
шамайди. Қайсидир йил Мустақиллик 
байрами арафасида Ҳожиакбар Нур-
матовдан дил сўзларини ёзиб олиб, 
байрам сонимизнинг биринчи бетида 
чиройли расми билан қутлов бериши-
миз керак эди, “Узр, укам, мен нимани 
ўйласам, шуни гапираман, ўзингизни 
ҳам, мени ҳам қийнаманг”, деб рад эт-
ган”.

У юрт мустақиллигига бепар-
во эдими? Йўқ. У бу қутловлар фақат 
битта ўқувчи учун эканини билар эди. 
Бунёд корлик ҳақидаги битиклар фақат 
битта шахсга маъқул келиш учун ёзи-
лишини биларди. У сўзларидан тама ва 
хушомаднинг ҳиди уфуриб туришини 
ўзига эп кўрмасди, холос.

Ҳожиакбар Нурматов саҳна ва 
экранда қанчалик “гибкий” бўлса, яъ-
ни ҳар қандай қиёфага қанчалик осон 
кира олса, ҳаёт томошаларида ўшан-
чалик нўноқ, лекин аристократ ўйинчи 
эди...

Иқбол ҚЎШШАЕВА

• Ҳожиакбар Нурматов – актёрларнинг аристократи.
• Ҳожиакбар Нурматов – актёрларнинг шоири.
• Ҳожиакбар Нурматов – ҳаёт саҳнасининг нўноқ ўйинчиси...
• Ҳожиакбар Нурматов кўксига қамалган эҳтиросларини ЯШАЙ 

олмай кетган ИНСОН. 
• Туйғулари чўнг, фикри ҳассос одам.
• У – ўзбек санъатининг Ҳамлети, ёлғизларнинг ёлғизи эди!


